
ᓄᓇᓕᐸᐅᔭᐃᑦ ᐃᖃᓗᐃᑦ 

ᓄᕕᐱᕆ 27, 2018 ᐅᓐᓄᒃᑯᑦ 6:00 ᒧᐊᖅᑎᓪᓗᒍ 

ᓄᓇᓕᐸᐅᔭᒃᑯᑦ ᑲᑎᒪᔨᖏᑕ ᑲᑎᒪᕕᐊᓂ 

 

 

ᑲᑎᒪᔩᑦ ᐅᐸᒃᓯᒪᔪᑦ 

ᒪᐃᔭᐅᑉ ᑐᒡᓕᐊ ᕉᒪᐃᓐ ᓯᑏᕙᓐᓴᓐ, ᐃᒃᓯᕙᐅᑕᖅ  

ᒪᐃᔭ ᒫᑕᓖᓐ ᕆᐊᑦᕘᓐ − ᐅᖄᓚᐅᑎᒃᑯᑦ  

ᑲᑎᒪᔨ ᔭᐃᓴᓐ ᕉᑲᓐ  

ᑲᑎᒪᔨ ᔪᐊᓇᓯ ᐊᑯᒪᓕᒃ  

ᑲᑎᒪᔨ ᓄᐊ ᐸᐹᑦᓯ  

ᑲᑎᒪᔨ ᑲᐃᐅᓪ ᓯᐊᐳᑦ  

 

ᐅᐸᒃᓯᒪᖏᑦᑐᖅ: 

ᑲᑎᒪᔨ ᑯᑐᓛ ᒪᑦᓴᔨ  

ᑲᑎᒪᔨ ᓴᐃᒪᓐ ᓇᑖᖅ  

 

ᐃᖅᑲᓇᐃᔭᖅᑏᑦ ᐅᐸᒃᓯᒪᔪᑦ  

ᐊᐃᒥ ᐃᐅᓪᔪᔅᒪ, ᐊᐅᓚᑦᑎᔨᒻᒪᕆᐅᑲᐃᓐᓇᖅᑐᖅ  

ᒫᑎᐅ ᕼᐋᑉ, ᑎᑎᕋᐅᔭᖅᑐᓕᕆᔨᒃᑯᑦ ᐊᒻᒪᓗ ᓴᓇᔪᓕᕆᔨᒃᑯᑦ ᐊᐅᓚᑦᑎᔨᖓ  

ᓯᐅᕆ ᕉ, ᑮᓇᐅᔭᓕᕆᔨᒃᑯᑦ  

ᐋᓐᑐᕆᐊ ᓯᐱᑦᓱᕐ, ᑐᓴᐅᒪᖃᑦᑕᐅᑎᓕᕆᔨᒃᑯᑦ ᐊᖓᔪᖅᑳᖓ  

ᔩᓂ ᐃᓯᒪᐃᓕ, ᑐᓵᔨᒻᒪᕆᒃ/ᑐᑭᓕᐅᕆᔨᒻᒪᕆᒃ  

ᐊᒫᓐᑕ ᕕᐅᓪᔅ, ᓄᓇᓂᒃ ᐊᐅᓚᑦᑎᔨ  

ᒥᓯᐅᓪ ᐋᒻᓯᑐᕌᖕ, Northern Futures ᖃᐅᔨᒪᔨᑕᖅ − ᐅᖄᓚᐅᑎᒃᑯᑦ  

ᔨᐊᓂᐳ ᔮᕐᕕᔅ, ᓄᓇᓕᐸᐅᔭᒃᑯᑦ ᐸᕐᓇᐃᔨᖓ  

ᑖᒥ ᐃᐅᓐᑦ−ᑎᐅᕋᓐ, ᐊᐅᓚᑦᑎᔩᑦ ᐃᑲᔪᖅᑎᖓ  

 
ᑐᒃᓯᐊᕐᓂᖅ 

 

ᑲᑎᒪᔨ ᐸᐹᑦᓯ ᒪᑐᐃᖅᓯᓚᐅᖅᐳᖅ ᑲᑎᒪᓂᕐᒥᒃ ᑐᒃᓯᐊᓂᒃᑯᑦ 6:00−ᒧᐊᖅᑎᓪᓗᒍ ᐅᓐᓄᒃᑯᑦ. 

 

ᐊᖏᖅᑎᑦᑎᓂᖅ 

 

ᐱᑕᖃᖏᑦᑐᖅ 

 

ᓈᒻᒪᒋᔭᐅᓂᖓ ᑲᑎᒪᔾᔪᑎᔅᓴᑦ 

 
ᐱᖁᔨᕗᖔᕈᑦ ᓇᒻᒪ 18-387 

 
ᐱᒋᐊᖅᑎᑦᑎᔪᖅ: ᑲᑎᒪᔨ ᕉᑲᓐ  

ᐊᐃᑉᐲᔪᖅ: ᑲᑎᒪᔨ ᐊᑯᒪᓕᒃ  

ᓈᒻᒪᒋᔭᐅᖁᓪᓗᒋᑦ ᑲᑎᒪᔾᔪᑎᔅᓴᑦ ᐋᖅᑭᒋᐊᖅᑕᐅᓚᐅᖅᑎᓪᓗᒋᑦ: ᓇᒻᒪ 9 ᓄᑖᑦ ᐱᓕᕆᐊᒃᓴᐃᑦ 

ᐱᓕᕆᐊᕐᖑᓗᓂ ᓯᕗᓂᐊᒍᑦ ᓇᒻᒪ 7 ᐅᖃᓕᒫᖅᑕᐅᓂᖏᑦ ᒪᓕᒐᕋᓛᑦ.  

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 

 
1. ᑲᑎᒪᔾᔪᑎᕕᓃᑦ 

 

a. ᓄᓇᓕᐸᐅᔭᐃᑦ ᑲᑎᒪᔨᖏᑕ ᑲᑎᒪᔾᔪᑎᕕᓂᖏᑦ ᓇᒻᒪ 26 − ᐅᑐᐱᕆ 9, 2018 

 

ᐱᖁᔨᕗᖔᕈᑦ ᓇᒻᒪ 18-388 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᐊᑯᒪᓕᒃ 

ᐊᐃᑉᐲᔪᖅ: ᑲᑎᒪᔨ ᓯᐊᐳᑦ  

  

ᓄᓇᓕᐸᐅᔭᐃᑦ ᑲᑎᒪᔨᖏᑕ ᑲᑎᒪᔾᔪᑎᕕᓂᖏᑦ ᓇᒻᒪ 26 ᐅᓪᓗᖓᓂ ᐅᑐᐱᕆ 9, 2018. 

 

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 

 

2. ᓇᓗᓇᐃᖅᓯᓂᖅ ᐃᒥᒻᒧᑦ ᐊᑲᐅᖏᓕᐅᕈᑎᒥᒃ 

  

 ᐱᑕᖃᖏᑦᑐᖅ 

  

3. ᐅᖃᕆᐊᖅᑐᖅᓯᒪᔪᑦ 

 

a) ᐸᓖᓯᒃᑯᑦ 

 
ᐸᓖᓰᑦ ᐊᖓᔪᖅᑳᖓ ᒑᕐᕕᐅᑦ ᐃᐊᓕᐊᑦ ᖃᐃᓯᒪᓚᐅᖅᑐᖅ ᐅᓂᒃᑳᕆᐊᖅᑐᖅᑐᓂ ᐸᓖᓯᒃᑯᑦ ᐅᓂᒃᑳᖓᓂᒃ 

ᓯᑎᐱᕆ 1-ᒥᑦ, 2018 ᐅᑐᐱᕆ 31-ᒧᑦ, 2018 ᐊᒻᒪᓗ ᐅᑯᓂᖓ ᐅᖃᐅᓯᖃᑦᑐᓂ:  

 ᐱᖓᓱᑦ ᓄᑖᓂᒃ ᐸᓖᓯᒃᓴᓂᒃ ᐃᓕᓯᓯᒪᔪᖃᓕᖅᑐᖅ ᐸᓖᓯᒃᑯᓐᓄᑦ.  

 ᐊᓯᖏᓐᓂᒃᑕᐅᖅ ᓅᑕᐅᔪᖃᓐᓂᐊᖅᑐᖅ − ᐊᑕᐅᓯᖅ ᑎᓯᐱᕆᒥ ᐊᒻᒪᓗ ᒪᕐᕉᒃ ᔮᓄᐊᓕᒥ.  

 ᓯᑎᐱᕆᒥ ᐱᔭᒃᓴᖃᓐᓇᑐᒻᒪᕆᐊᓘᓚᐅᖅᑐᖅ ᓄᑕᓐᖑᖅᑎᕆᓪᓗᑎᒃ ᐃᓕᓐᓂᐊᕐᕕᓐᓄᑦ 

ᐊᑦᑕᓇᐃᖅᓯᒪᑎᑦᑎᓂᕐᒧᑦ ᐸᕐᓇᐅᑎᓂᒃ.  

 ᐸᓖᓰᑦ ᐱᓕᕆᖃᑎᖃᑦᑐᑦ ᐃᓛᒃᑯᑦ ᐃᓕᓐᓂᐊᕐᕕᓐᓂᒃ ᐱᑦᔭᐃᖅᓯᒪᑦᑎᐊᑐᒃᑯᑦ 

ᐃᖃᐃᓕᓴᖃᑦᑕᕐᓗᑎᒃ.  

 ᓄᕕᐱᕆ 8−ᖑᑎᓪᓗᒍ, 2018, ᑕᓪᓕᒪᓂᒃ ᐃᑭᑦᑐᖃᓚᐅᖅᑐᖅ ᓄᓇᓕᓐᓂ ᐃᑭᓚᐅᖅᑎᓪᓗᒍ 

ᓂᐅᕕᕐᕕᒃ. ᐊᑕᐅᓯᖅ ᐃᓅᓱᒃᑐᖅ ᓇᓗᓇᐃᖅᑕᐅᓯᒪᓕᖅᑐᖅ ᐊᒻᒪᓗ ᐱᓯᒪᔭᐅᓕᖅᑐᓂ 

ᐃᑭᑦᑐᖃᓚᐅᖅᑎᓪᓗᒍ. ᐃᖅᑲᑦᑐᐃᕕᒃᑰᓚᐅᖅᑐᖅ ᐱᒋᐊᓕᕋᑖᖅᑎᓪᓗᒍ ᓄᕕᐱᕆ ᐊᒻᒪᓗ 

ᓅᑕᐅᓯᒪᓪᓗᓂ ᐃᖅᑲᑐᖅᑕᐅᔾᔪᑎᖓ ᓄᕕᐱᕆ 23-ᒧᑦ, ᓄᖅᑲᖓᑎᑕᐅᓕᖅᑐᓂᓗ ᑭᓯᐊᓂ ᑖᓐᓇ 

ᐃᓅᓱᒃᑐᖅ ᐱᕋᔭᒃᓯᒪᔪᖅ ᑎᒍᔭᐅᓯᒪᔪᖅ.  

 ᑲᔪᓯᔪᑦ ᖃᐅᔨᓴᕐᓂᖃᒻᒪᕆᑦᑐᓂ ᐃᑭᑦᑐᓄᑦ ᖃᐅᔨᓴᖅᑎ ᐊᒻᒪᓗ ᐸᓖᓯᒃᑯᑦ, ᐊᓯᖏᓐᓄᑦ 

ᐃᑭᓚᐅᖅᑐᓄᑦ, ᐃᓚᓕᐅᑎᓪᓗᓚᐅᖅᑐᑦ ᓂᐅᕕᕐᕕᒃ ᐃᑭᑦᑎᓪᓗᒍ. ᒫᓐᓇᐅᔪᖅ, ᐊᓯᒃᑲᓐᓂᖏᓐᓂᒃ 

ᐃᖅᑲᑦᑐᕋᔅᓴᓕᐊᖑᓯᒪᔪᖃᖏᑦᑐᖅ ᑖᒃᑯᓄᖓ ᐃᑭᓚᐅᖅᑐᓄᑦᑕᐅᖅ ᐊᒻᒪᓗ ᑲᔪᓯᓪᓗᓂ 

ᖃᐅᔨᓴᕐᓂᐅᔪᖅ ᑖᒃᑯᓂᖓ ᐃᑭᓚᐅᖅᑐᓄᑦ. ᐊᓯᒃᑲᓐᓂᖏᑎᒍᑦ ᖃᐅᔨᓴᕐᓂᒃᑯᑦ 

ᐱᔭᕇᖅᓯᔭᕆᐊᖃᒻᒪᑕ.  

 ᐱᖓᓱᑦ ᐃᖅᑲᑦᑐᕋᔅᓴᓕᐊᖑᓚᐅᖅᑐᑦ ᓂᐅᕕᕐᕕᒃ ᐃᑭᑎᑕᐅᓂᖓᓄᑦ. ᓱᓕ ᐱᓕᕆᖃᑎᖃᕆᐊᖃᑦᑐᑦ 

ᖃᑦᑎᕆᔨᒃᑯᑦ ᑲᒥᓴᓇᐅᑉ ᖃᐅᔨᓴᖅᑎᖓᑕ ᐅᓂᒃᑳᖓᓄᑦ ᑖᓐᓇᓗ ᐊᑕᖐᓂᐊᕐᒪᑦ.  

 ᐃᖅᑲᓇᐃᔭᖅᑏᑦ ᐅᐸᓗᖓᐃᔭᓕᕆᕗᑦ ᖁᕕᐊᓱᒃᕕᐅᓂᐊᖅᑐᒧᑦ ᐊᒻᒪᓗ ᐱᓕᕆᖃᑎᖃᓐᓂᐊᖅᑐᑎᒃ 

ᓄᓇᓕᓐᓂ ᒪᓕᒐᕐᓂᒃ ᐊᑐᖅᑕᐅᑎᑦᑎᔨᓂᒃ ᖃᖓᓚᐅᒃᑯᑦ ᐊᒻᒪᓗ ᓇᒥᑐᐃᓐᓇᖅ ᖃᐅᔨᓴᖃᑦᑕᕐᓗᑎᒃ 

ᑎᓯᐱᕆᐅᑎᓪᓗᒍ.  

 ᑎᓯᐱᕆ 1 ᐱᒋᐊᖅᕕᐅᓂᐊᖅᑐᖅ ᑲᓇᑕᒥ ᐋᖓᔮᖅᑐᑦ ᐊᖁᖃᑦᑕᕐᓂᖏᓐᓄᑦ ᐱᓇᓱᐊᕈᓯᖅ.  

 ᐸᓖᓯᒃᑯᑦ, ᐱᓕᕆᖃᑎᖃᓪᓗᑎᒃ ᓄᓇᕗᑦᒥ ᐃᒥᐊᓗᓕᕆᔨᒃᑯᑦ ᐊᒻᒪᓗ ᐋᖓᔮᓐᓇᖅᑐᓄᑦ ᑲᑎᒪᔨᓂᒃ, 

ᑐᓂᔭᐅᖃᑦᑕᖅᑐᑦ ᑖᒃᓯᒃᑰᕈᑎᑦ ᐃᓄᓐᓄᑦ ᑖᒃᓯᒦᑦᑐᓄᑦ ᐊᒻᒪᓗ ᐋᖅᑭᒃᑕᐅᓯᒪᔪᓄᑦ ᐊᖁᑎᓄᑦ 

ᖁᔭᓐᓇᒦᕈᑎᐅᓗᑎᒃ ᑲᒪᒋᔭᖃᑦᑎᐊᕐᓂᕐᒧᑦ ᐊᒻᒪᓗ ᐊᑐᕐᓂᖏᓐᓄᑦ ᐊᑦᑕᓇᐃᖅᓯᒪᔪᒃᑯᑦ 

ᐃᑭᒪᑎᑕᐅᓪᓗᑎᒃ.  

 ᐱᕋᔭᖃᑦᑕᖅᑐᑦ ᓇᐃᓴᐅᑎᖏᓐᓄᑦ ᐅᓂᒃᑳᖅ ᓱᕐᕋᓗᐊᖅᓯᒪᖏᑦᑐᑦ, ᐃᓚᖏᑎᒍ ᐅᓄᕐᓂᖅᓴᐅᓪᓗᑎᒃ, 

ᐊᓯᖏᑎᒍᑦ ᖃᑦᑏᓐᓇᐅᓂᖅᓴᐅᓪᓗᑎᒃ.  

 
ᑲᑎᒪᔨ ᕉᑲᓐ ᐅᖃᑦᑐᓂ ᐱᖓᓱᐃᓐᓇᐅᓕᕐᒪᑕ ᑕᖅᑮᑦ ᐊᕐᕋᒍᒥ, ᐃᑭᑦᑎᖃᑦᑕᖅᑐᓄᑦ ᐱᕋᔭᓐᓂᐅᔪᑦ 

ᐱᖓᓱᐃᕋᖅᑎᖅᑐᒃᑯᑦ ᐅᓄᕐᓂᖅᓴᐅᔪᑦ ᐊᕐᕌᒎᓚᐅᖅᑐᒥᑦ. ᐅᖃᑦᑐᓂ ᐅᖃᓕᒫᓚᐅᕋᒥ ᑎᑎᕋᖅᓯᒪᔪᓂᒃ 

ᐱᕙᓪᓕᐊᔪᑎᒍᑦ ᐊᕐᕌᓂ ᐅᓂᒃᑳᖅᓯᒪᔪᓂᒃ ᐱᑕᖃᒻᒪᑦ ᓄᑖᓂᒃ ᐃᓪᓗᓂᒃ ᓇᓪᓕᐅᒃᑯᒫᖅᑕᐅᓯᒪᖏᑦᑐᓂᒃ, 

ᐊᑭᑐᓂᖅᓴᒻᒪᕆᐊᓘᒻᒪᑦ ᐃᓪᓗᓕᐅᒃᑲᓐᓂᕋᓱᒃᑐᓂ ᐃᑭᑎᑕᐅᔪᖃᓚᐅᖅᑎᓪᓗᒍ, ᐊᑭᑭᓐᓂᖅᓴᐅᓪᓗᓂᓕ 

ᓇᓪᓕᐅᒃᑯᒫᑦ. ᐊᐱᕆᔪᖅ ᐅᓄᕐᓂᖅᓴᐃᑦ ᐃᑭᑎᑕᐅᔪᑦ ᐅᑭᐅᑭᑦᑐᓄᑦ ᐊᒻᒪᓗ ᐃᓅᓱᒃᑐᓄᑦ ᐱᔭᐅᖃᑦᑕᕐᒪᖔᑕ.  

 

ᐸᓖᓯᒃᑯᑦ ᐊᖓᔪᖅᑳᖓ ᐅᖃᑦᑐᓂ ᐊᐅᔭᐅᓚᐅᖅᑐᖅ, ᑎᓴᒪᑦ ᑕᓪᓕᒪᓪᓗᑭᐊᖅ ᐃᑭᑎᑕᐅᓚᐅᖅᑐᑦ ᓯᔾᔭᒥ 

ᐃᓗᐊᓂ ᐱᖓᓱᑦ ᐱᓇᓱᐊᕈᓰᑦ ᐊᒻᒪᓗ ᐃᓱᒫᓗᓇᖅᓯᓚᐅᖅᑐᓂ. ᖃᐅᔨᓴᖅᑐᖃᑦᑎᓪᓗᒍ ᖃᐅᔨᔭᐅᓚᐅᖅᑐᑦ 

ᑖᒃᑯᐊ ᐃᑭᑎᑕᐅᔪᑦ ᓇᒥᑐᐃᓐᓈᖅᑐᑎᒃ ᐊᒻᒪᓗ ᐃᓅᓱᒃᑐᓄᑦ ᐃᑭᑎᑕᐅᓪᓗᑎᒃ.  

 
ᑲᑎᒪᔨ ᕉᑲᓐ ᐃᓱᒪᖃᓚᐅᖅᑐᖅ ᖃᐅᔨᓴᖅᑐᖃᖃᑦᑕᖅᐸᑦ ᐅᓐᓄᒃᑯᑦ, ᖃᑦᑏᓐᓇᐅᓂᖅᓴᐅᒐᔭᕆᐊᖏᓐᓂᒃ 

ᐃᑭᑎᑕᐅᖃᑦᑕᖅᑐᑦ ᐊᒻᒪᓗ ᐊᐱᕆᓪᓗᓂ ᓄᓇᓖᑦ ᐊᑦᑕᓇᐃᖅᓯᒪᓂᖅᓴᐅᒐᔭᕐᒪᖔᑦ ᐅᓐᓄᒃᑯᑦ 

ᖃᐅᔨᓴᖅᑐᖃᖃᑦᑕᖅᐸᑦ.  

 

ᐸᓖᓯᒃᑯᑦ ᐊᖓᔪᖅᑳᖓ ᐃᐊᓕᐊᑦ ᐅᖃᑦᑐᓂ ᐃᓚᖏᑦ ᐃᑭᑎᑕᐅᔪᑦ ᐊᐅᔭᐅᑎᓪᓗᒍ ᐅᓐᓄᓕᕋᑖᖅᑎᓪᓗᒍ 

ᐃᑭᑎᑕᐅᓚᐅᖅᑐᑦ ᐊᒻᒪᓗ ᖃᐅᔨᓴᖅᑐᖃᖃᑦᑕᕋᓗᐊᖅᐸᑦ ᐃᑲᔫᑎᒐᔭᓚᐅᖏᑦᑐᖅ. ᐃᓱᒪᒋᓪᓗᒍ 

ᐱᕋᔭᓐᓂᐅᕙᑦᑐᖅ ᑕᒪᐃᑎᒍᑦ ᐊᒻᒪᓗ ᐃᑭᑎᑦᑎᓂᑐᐃᓐᓇᐅᖏᑦᑐᖅ, ᖃᐅᔨᓴᖅᑐᖃᖃᑦᑕᖅᐸᑦ, 

ᐃᓱᒪᓇᑦᑎᐊᕋᔭᖅᑑᒐᓗᐊᖅ ᐱᕋᔭᒃᑐᖃᖏᓂᖅᓴᐅᒐᔭᕆᐊᖓᓂᒃ.  

 
ᑲᑎᒪᔨ ᐸᐹᑦᓯ ᐅᖃᑦᑐᓂ ᐊᑦᑕᓇᐃᖅᓯᒪᔭᕆᐊᖃᓐᓂᖏᓐᓄᑦ ᓄᓇᓕᐸᐅᔭᒃᑯᑦ, ᐃᓕᓐᓂᐊᕐᕕᓐᓄᑦ 

ᐳᓚᕋᖃᑦᑕᕐᓂᐅᔪᑦ ᐱᒻᒪᕆᐊᓘᕗᑦ ᓱᕈᓯᕐᓂᒃ ᐊᒻᒪᓗ ᐃᓅᓱᒃᑐᓂᒃ ᑐᓴᐅᒪᑎᑦᑎᑎᐊᕐᓂᐊᕐᓗᓂ ᐊᒻᒪᓗ 

ᐃᓱᒪᖃᑦᑐᓂ ᑕᒪᓐᓇ ᑐᓴᐅᒪᖃᑎᑦᑎᓂᖅ ᐱᒻᒪᕆᐅᒋᐊᖓᓂᒃ. ᐃᓱᒫᓗᓇᖅᓯᒻᒪᑦ 

ᐊᑦᑕᓇᐃᖅᓯᒪᔭᕆᐊᖃᓐᓂᕐᒧᑦ, ᐱᓗᐊᖅᑐᒥᒃ ᐃᓗᐊᓂ ᑕᖅᑭᐅᓂᐊᖅᑐᑦ ᑖᖅᓯᖃᑦᑕᓕᖅᐸᑦ, ᐃᓱᒪᓇᕐᒪᑦ 

ᐱᕋᔭᓐᓂᖅᓴᐅᖃᑦᑕᕆᐊᖏᓐᓂᒃ ᑖᖅᑎᓪᓗᒍ.  

 
ᐸᓖᓯᒃᑯᑦ ᐊᖓᔪᖅᑳᖓ ᐃᐊᓕᐊᑦ ᑐᓴᖅᑎᑦᑎᓚᐅᖅᑐᖅ ᑖᒃᑯᐊ ᐸᓖᓯᒃᑯᑦ ᐃᓚᐅᓂᖃᒻᒪᑕ ᐊᒥᓱᑎᒍᑦ 

ᑎᒥᐅᔪᓄᑦ ᐱᑦᔪᑎᖃᑦᑐᑎᒃ ᐊᑦᑕᓇᐃᖅᓯᒪᔭᕆᐊᖃᓐᓂᖏᓐᓄᑦ ᓄᓇᖃᑦᑎᐅᔪᑦ ᐃᓅᓯᓕᒫᒃᑯᑦ. ᐅᖃᑦᑐᓂ 

ᑐᓴᐅᒪᖃᑦᑕᐅᑎᓂᖅ ᐱᒻᒪᕆᐅᒻᒪᑦ ᐊᑦᑕᓇᖅᑑᖁᓇᒍ ᓄᓇᕗᑦ ᑭᒃᑯᓕᒫᓄᑦ.  

 
ᑲᑎᒪᔨ ᐊᑯᒪᓕᒃ ᐊᐱᕆᓚᐅᖅᑐᖅ ᑖᒃᑯᐊ ᐱᖓᓱᑦ ᓄᑖᑦ ᐸᓖᓯᒃᓴᐃᑦ ᐱᓕᒻᒪᔅᓴᖅᓯᒪᒻᒪᖔᖅ 

ᐃᓕᖅᑯᓯᖃᑎᒌᖏᓂᕐᒥᒃ.  
ᐸᓖᓯᒃᑯᑦ ᐊᖓᔪᖅᑳᖓ ᐃᐊᓕᐊᑦ ᑐᓴᖅᑎᑦᑎᓚᐅᖅᐳᖅ ᐱᑕᖃᓐᓂᖓᓂᒃ ᐃᓄᓐᓄᑦ ᑐᕌᖓᔪᓂᒃ ᐃᓕᓐᓂᐊᕐᓂᕐᒥᒃ 

ᓄᑖᓐᖑᖅᑎᑕᐅᕙᓪᓕᐊᔪᖅ ᐊᒻᒪᓗ ᐊᑐᖅᑕᐅᔭᕆᐊᖃᓕᕐᓂᐊᖅᑐᓂᒃ ᐃᓘᓐᓇᖏᓐᓄᑦ ᐸᓖᓯᓄᑦ ᓄᓇᕗᑦᒥ 

ᐃᓕᓐᓂᐊᖅᑕᐅᓗᓂ. ᐃᓱᒪᒋᔭᐅᔪᖅ ᑖᓐᓇ ᐃᓕᓐᓂᐊᕐᕈᑦ ᐊᑐᐃᓐᓇᐅᓂᐊᖅᑐᖅ ᐸᓖᓯᒃᑯᓐᓄᑦ ᐱᒋᐊᕐᓗᓂ ᔮᓄᐊᓕᒥ. 

ᐅᖃᑦᑐᓂ ᐸᓖᓰᑦ ᐊᔪᕈᓐᓃᖅᓴᓯᒪᓕᕐᒥᔪᑦ ᓄᓇᖃᖅᑳᖅᓯᒪᔪᑦ ᐃᓕᖅᑯᓯᖃᑎᒌᖏᑦᑐᓄᑦ ᐃᓕᓐᓂᐊᕐᓂᕐᒥᒃ.  

 

ᑲᑎᒪᔨ ᐊᑯᒪᓕᒃ ᑐᓴᖅᑎᑕᐅᔪᒪᓚᐅᖅᑐᖅ ᐅᓪᓗᒥᒨᖓᔪᓂᒃ ᐋᖓᔮᓐᓇᖅᑐᐃᑦ ᒥᒃᓵᓄᑦ ᑕᐅᒪᓐᖓᓂᒃ 

ᒪᓕᒐᓐᖑᖅᑎᑕᐅᓚᐅᕐᒪᑦ.  

 

ᐸᓖᓯᒃᑯᑦ ᐊᖓᔪᖅᑳᖓ ᐃᐊᓕᐊᑦ ᓇᓗᓇᐃᖅᓯᓚᐅᖅᑐᖅ ᓯᕗᓂᐊᒍᑦ ᐅᓂᒃᑳᖅᑕᐅᓚᐅᕐᒪᑦ, 

ᐊᓯᔾᔨᓗᐊᕌᓗᑦᑐᖃᔾᔮᖏᓐᓂᖓᓂᒃ. ᒪᕐᕉᓯᒪᔫᒃ ᐊᖁᑦᑐᑎᒃ ᑎᒍᔭᐅᓚᐅᖅᑑᒃ ᐋᖓᔮᓐᓇᖅᑐᒧᑦ ᓱᕐᕋᓯᒪᓂᑯᖏᓐᓄᑦ. 

ᐅᖃᑦᑐᓂ ᐊᑐᕆᐊᑉ ᑭᓪᓕᖓᓃᓪᓗᑎᒃ ᖃᐅᔨᓴᐅᑎᒥᒃ ᑎᑭᑦᑐᖃᓛᓕᕐᒪᑦ, ᐊᑦᔨᒋᖏᑕᖓ ᐃᒥᐊᓗᖕᒧᑦ ᖃᐅᔨᓴᕈᑎᐅᔪᒧᑦ, 

ᖃᓂᖓᒍᑦ ᐊᓪᓚᖅᑕᐅᓗᓂ ᖃᐅᔨᓴᖅᑕᐅᓂᐊᕐᓗᓂ. ᐃᖃᓗᐃᑦ ᖃᐅᔨᓴᕈᑕᐅᓂᐊᖅᑐᖅ ᐊᑐᕆᐊᑉ ᑭᓪᓕᖓᓃᓪᓗᓂ 

ᖃᐅᔨᓴᕈᑎᒧᑦ ᐊᒻᒪᓗ ᐸᓖᓯᒃᑯᑦ ᐃᓕᓐᓂᐊᖅᑎᑕᐅᓯᒪᓕᖅᑐᑦ ᖃᓄᖅ ᐊᑐᕆᐊᖃᕋᔭᕐᒪᖔᑕ ᑖᒃᓱᒥᖓ ᖃᐅᔨᓴᕈᑎᒥᒃ.  

 

ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ ᖁᔭᓐᓇᒦᓚᐅᖅᑐᖅ ᐸᓖᓯᒃᑯᑦ ᐊᖓᔪᖅᑳᖓᓐᓂᒃ ᐃᐊᓕᐊᑦ ᑲᑎᒪᔪᓄᑦ ᐅᐸᒍᓐᓇᕐᒪᑦ.  

 
4. ᑐᓂᕐᕈᑎᑦ ᐊᒻᒪᓗ ᐃᓕᑕᖅᓯᔾᔪᑎᑦ  

  

 ᐱᑕᖃᖏᑦᑐᖅ 

   

5. ᐅᖃᐅᓯᒃᓴᑦ 

 

 ᐱᑕᖃᖏᑦᑐᖅ 

 

6. ᑭᖑᕙᕆᐊᖅᑕᐅᓯᒪᔪᑦ ᐱᓕᕆᐊᒃᓴᑦ ᐊᒻᒪᓗ ᓴᖅᑭᖅᑕᐅᓯᒪᔪᑦ ᐅᖃᐅᓯᒃᓴᑦ  

 

 ᐱᑕᖃᖏᑦᑐᖅ 

 

9. ᓄᑖᑦ ᐱᓕᕆᐊᒃᓴᐃᑦ 

 

a) ᑎᒃᑯᐊᖅᓯᓂᖅ ᐃᒃᓯᕙᐅᑕᕐᒥᒃ − ᐱᕙᓪᓕᐊᑎᑦᑎᓂᕐᒧᑦ ᐊᔪᐃᓐᓇᕆᐊᖅᑲᓂᕐᓂᕐᒧᑦ ᑲᑎᒪᔩᑦ  

 

ᐱᖁᔨᕗᖔᕈᑦ ᓇᒻᒪ 18-389 

 
ᐱᒋᐊᖅᑎᑦᑎᔪᖅ: ᑲᑎᒪᔨ ᕉᑲᓐ  

ᐊᐃᑉᐲᔪᖅ: ᑲᑎᒪᔨ ᓯᐊᐳᑦ  

  

ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ ᑎᒃᑯᐊᖅᑕᐅᓗᓂ ᐃᒃᓯᕙᐅᑕᖓᓄᑦ ᐱᕙᓪᓕᐊᑎᑦᑎᓂᕐᒧᑦ 

ᐊᔪᐃᓐᓇᕆᐊᖅᑲᓂᕐᓂᕐᒧᑦ ᑲᑎᒪᔨᓄᑦ.  

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 

 

b) ᐃᓱᒪᓕᐅᕈᑕᐅᔭᕆᐊᓕᒃ – 2018 ᐊᑭᑐᔪᓄᑦ ᑮᓇᐅᔭᒃᓴᑦ ᓅᑎᖅᑕᐅᑲᓐᓂᕐᓂᖏᑦ  
 

 

ᒫᑎᐅ ᕼᐋᑉ, ᑎᑎᕋᐅᔭᖅᑐᓕᕆᔨᒃᑯᑦ ᐊᒻᒪᓗ ᓴᓇᔪᓕᕆᔨᒃᑯᑦ ᐊᐅᓚᑦᑎᔨᖓ, ᐋᖅᑭᒋᐊᖅᑕᐅᖁᔨᓚᐅᖅᑐᖅ 

ᑖᒃᓱᒥᖓ 2018 ᐊᑭᑐᔪᖅᑐᕈᑎᔅᓴᓄᑦ ᐸᕐᓇᐅᑎᒥᒃ. ᓇᓗᓇᐃᖅᓯᓪᓗᓂ ᐊᖏᖅᑕᐅᓯᒪᒻᒪᑦ 

ᑮᓇᐅᔭᖅᑐᕈᑎᐅᓂᐊᖅᑐᑦ ᐃᑳᕈᑎ ᓴᓇᒋᐊᖅᑕᐅᓂᖓᓄᑦ ᐃᒪᓐᓇᓄᑦ $500,000.00 

ᐋᖅᑭᒋᐊᕈᑕᐅᔭᕆᐊᖃᑦᑐᓂᓗ ᑐᓐᖓᕕᖃᓪᓗᑎᒃ ᐅᑯᓂᖓ:  

 ᑮᓇᐅᔭᑦ ᐊᑐᖅᑐᔅᓴᐃᑦ ᓴᓇᒋᐊᕈᑕᐅᓂᐊᓚᐅᕐᒪᑕ ᐃᑳᕈᑎᖓᓄᑦ ᑕᑉᐹᓂ Nowhere ᐊᑐᕆᐊᖓᓂ, 

ᐊᓯᖏᓐᓂᓗ ᐃᑳᕈᑎᓂᒃ ᐱᓕᕆᓗᑎᒃ ᐱᕐᔪᐊᖑᖏᑦᑑᒐᓗᐊᓂᒃ.  

 ᐱᓂᕆᓂᐅᓂᐊᖅᑐᖅ ᐊᓯᖏᓐᓂ ᐃᑳᕈᑎᓂ ᑭᖑᕙᕆᐊᖅᑕᐅᓯᒪᔪᑦ 2019-ᒧᑦ.  

 ᑮᓇᐅᔭᐃᑦ ᐊᑐᖅᑕᐅᓯᒪᓕᖅᑐᑦ ᑎᑎᕋᐅᔭᕐᓂᕐᒧᑦ, ᐊᒥᐊᒃᑯᓪᓗᑎᒃ $430,000−ᓂᒃ ᑮᓇᐅᔭᖃᐅᑎᖓᓂ.   

 ᐊᑭᑦᑐᕋᐅᑎᔾᔪᑎᔅᓴᖅ ᓴᓇᒋᐊᖅᑕᐅᓂᐊᖅᑐᓄᑦ ᓴᖅᑭᑕᐅᓚᐅᖅᑐᖅ ᐊᒻᒪᓗ ᑳᑦᑐᓛᒃᑖᖅᑐᖃᓚᐅᖅᑐᑦ ᐃᒪᓐᓇᒧᑦ 

$607,740 (ᐱᖃᓯᐅᑎᓪᓗᓂ GST), ᐅᖓᑖᓅᖓᓕᖅᑐᓂ ᐊᑐᐃᓐᓇᐅᔪᑦ ᑮᓇᐅᔭᖅᑐᕈᑎᐅᓂᐊᖅᑐᑦ.   

 ᑮᓇᐅᔭᖅᑐᕈᑎᐅᓂᐊᖅᑐᓂᒃ ᐊᖏᖅᑕᐅᓯᒪᔪᖃᓚᐅᖅᑐᖅ ᑖᒃᑯᑎᒎᓇ ᐊᑭᓪᓕᖅ ᐊᖅᑯᑎᐅᑉ 

ᐋᖅᑭᒋᐊᖅᑕᐅᔾᔪᑎᖏᓐᓄᑦ ᑲᔪᓯᔾᔮᕈᓐᓃᖅᑐᓂ 2018-ᒥ ᐱᑦᔪᑎᒋᓪᓗᒍ ᐊᑭᖏᓐᓂᒃ ᑲᑐᔾᔨᓂᐅᓂᐊᓚᐅᖅᑐᒧᑦ 

ᐋᖅᑭᒃᑕᐅᓯᒪᓂᐊᓚᐅᖅᑐᑦ ᓇᓗᓇᐃᖅᑕᐅᔭᕆᐊᖃᓐᓂᖏᓐᓄᑦ ᓄᓇᕗᑦ ᒐᕙᒪᒃᑯᓂᓪᓗ, ᐊᑕᐅᑦᑎᒃᑰᖃᑕᐅᓗᓂ 

ᐃᑎᔪᒥ ᑐᓚᒃᑕᕕᒃᓴᒧᑦ; ᐊᒥᐊᒃᑯᑦ ᐃᒪᓐᓇᐅᔪᑦ $300,000.00. 

 
ᐱᖁᔨᕗᖔᕈᑦ ᓇᒻᒪ 18-390 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᓯᐊᐳᑦ 

ᐊᐃᑉᐲᔪᖅ: ᑲᑎᒪᔨ ᐊᑯᒪᓕᒃ  

  

ᑲᑎᒪᔩᑦ ᐋᖅᑭᒋᐊᖅᓯᓗᑎᒃ 2018 ᐊᑭᑐᔪᓄᑦ ᑮᓇᐅᔭᒃᓴᑦ ᐸᕐᓇᐅᑎᖓᓂᒃ ᐊᒻᒪᓗ ᓅᑎᕆᒃᑲᓂᕐᓗᑎᒃ 

$300,000.00 ᐊᒥᐊᒃᑯᑦ ᑮᓇᐅᔭᖏᓐᓄᑦ ᑕᕝᕙᓐᖓᑦ ᐊᑭᓪᓕᖅ ᐊᖅᑯᑎᐊᑕ ᐋᖅᑭᒋᐊᖅᑕᐅᓂᖓᓄᑦ 

ᐱᓕᕆᐊᒃᓴᒥᒃ ᑕᕝᕗᖓ ᐃᑳᕈᑎᐅᑉ ᓴᓇᒋᐊᖅᑕᐅᓂᖓᓄᑦ ᐱᓕᕆᐊᒃᓴᒧᑦ.  

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ  

 
c) ᐃᓱᒪᓕᐅᕈᑕᐅᔭᕆᐊᓕᒃ – ᔫᒥ ᓄᓇᖁᑎᖓ ᓴᒃᑯᑕᐅᓂᖓ  

 
ᐊᒫᓐᑕ ᕕᐅᓪᔅ. ᓄᓇᓕᕆᔨ, ᑐᓴᖅᑎᑦᑎᓚᐅᖅᑐᖅ ᓴᖅᑮᔪᖃᓐᓂᐊᕐᒪᑦ ᐃᓱᒪᓕᐅᕈᑕᐅᔭᕆᐊᖃᑦᑐᒥᒃ ᑲᑎᒪᔨᓄᑦ 

ᐊᖏᖅᑕᐅᔭᕆᐊᓕᒻᒥᒃ ᐊᑭᒋᔭᖓᑕ ᓇᓗᓇᐃᖅᑕᐅᓂᖏᓐᓄᑦ, ᓴᒃᑯᐃᓂᐅᓲᒧᑦ ᐊᒻᒪᓗ ᖃᖓᒃᑯᑦ 

ᓴᒃᑯᐃᔪᖃᕋᔭᕐᒪᖔᑦ ᓄᓇᓄᑦ ᑕᒫᓂ ᔫᒥ ᓄᓇᖁᑎᖓᑕ ᐃᓪᓗᖃᕝᕕᒃᓴᒥ. 

 
ᐅᑯᐊ ᓇᓖᕋᕈᑎᑦ ᓴᖅᑭᖅᑕᐅᓚᐅᖅᑐᑦ:  

 
ᓇᓖᕌᕈᑎ A – ᐱᓕᕆᐊᕐᖑᕙᓪᓕᐊᔪᒧᑦ ᐊᑭᖏᓐᓂᒃ ᐋᖅᑭᒃᓯᒪᑎᑦᑎᓂᖅ 

 ᑲᑎᑦᑐᒋᑦ ᐃᓪᓗᓕᐅᖅᕕᐅᓂᐊᖅᑐᒧᑦ ᐊᑭᖓ ᐃᒪᓐᓇᐅᕗᖅ $3.7 ᒥᓕᐊᓐ.  ᑖᒃᓱᒧᖓ ᐃᓂᒋᔭᐅᔪᒧᑦ 

ᓇᓗᓇᐃᖅᓯᒪᔪᖃᖏᓚᑦᑖᑎᓪᓗᒍ, ᐱᓕᕆᐊᕐᖑᓂᖓ ᐊᑭᖃᕋᔭᖅᑰᔨᒻᒪᑦ $220 ᑭᑉᐹᕆᑦᑐᖅ ᒦᑕ. 

ᓇᓗᓇᐃᖅᓯᒪᔪᖃᑦᑎᓪᓗᒍ,  ᐊᑐᕐᓗᓂ ᐊᑐᖅᑕᐅᓚᐅᖅᑐᒥ ᐸᓛᑑᒥ ᐃᓪᓗᖃᕝᕕᐅᓂᐊᖅᑐᒥ, 

ᐊᑭᖏᑦ ᐃᒪᓐᓇᐅᕗᑦ:  
o 15 ᐳᓴᓐᒥᒃ ᐊᑭᓕᕋᔅᓴᖃᕋᔭᖅᐳᖅ ᑖᒃᑯᓄᖓ R1 ᓄᓇᖃᕝᕕᒃᓴᓄᑦ - $241/m2. 

o 25 ᐳᓴᓐᒥᒃ ᐊᑭᓕᕋᔅᓴᖃᕋᔭᖅᐳᖅ ᐱᖓᓱᓄᑦ ᐊᑭᑭᓪᓕᒋᐊᖅᓯᒪᔪᓄᑦ ᓄᓇᓄᑦ - $157/m2. 

o R1 ᐊᓯᖏᑦ ᓄᓇᐃᑦ ᐊᒻᒪᓗ R2 ᓄᓇᐃᑦ - $210/m2. 

 ᐊᑭᒋᔭᖓᑕ ᓇᓗᓇᐃᖅᑕᐅᓂᖏᑦ ᐃᒪᓐᓇᐅᕗᑦ:  

o ᐱᖓᓱᑦ R2 ᓄᓇᑦ (ᓄᓇᑦ 7, 8, ᐊᒻᒪᓗ 9) ᐊᑐᐃᓐᓇᐅᑎᑕᐅᔪᑦ ᓄᓇᕗᑦᒥ 

ᐃᓪᓗᓕᕆᔨᕐᔪᐊᑯᓐᓄᑦ ᐃᒪᓐᓇᒧᑦ $210/m2. 

o ᐊᑕᐅᓯᖅ R1 ᓄᓇ (ᓄᓇ 13) ᐊᑐᐃᓐᓇᐅᑎᑕᐅᔪᖅ ᐃᓪᓗᓕᐅᕈᔾᔨᕙᑦᑐᓄᑦ 

ᐱᑦᔪᑎᔅᓴᖃᖏᑦᑐᓄᑦ ᒪᓕᓪᓗᒍ ᑐᑭᑖᖃᑎᒌᒍᑎᒧᑦ ᐊᖏᖃᑎᒌᒍᑎ ᐃᒪᓐᓇᒧᑦ $157/m2. 

o ᒪᕐᕉᒃ R1 ᓄᓇᐃᑦ ᐊᑐᐃᓐᓇᐅᑎᑕᐅᔫᒃ ᑐᒃᓯᕋᐅᑎᖃᓐᓂᒃᑯᑦ ᐊᑭᑭᓪᓕᒋᐊᖅᓯᒪᔪᓄᑦ 

ᐃᓪᓗᒃᓴᓄᑦ ᐃᒪᓐᓇᒧᑦ $157/m2.     

o 14 R1 ᓄᓇᐃᑦ (ᓄᓇᐃᑦ 18 ᐅᕗᖓ 31) ᓄᓇᖃᕝᕕᒃᓴᓄᑦ ᐃᒪᓐᓇᓄᑦ $241/m2.         

o ᐊᑭᒋᔭᖏᓐᓄᑦ ᐱᑦᔪᑕᐅᔪᑦ: ᑐᒃᓯᕋᐅᑎ ᓇᓗᓇᐃᖅᓯᒪᔪᓄᑦ ᒪᓕᑉᐳᖅ ᐸᓛᑑᒥ ᐃᓪᓗᖃᕝᕕᒃᓴᐅᔪᒧᑦ 

ᓴᕐᑯᐃᓂᐅᖃᑦᑕᖅᑐᒧᑦ ᐊᑐᕐᓗᓂ ᐊᑭᓕᕋᔅᓴᐅᒐᔭᖅᑐᓂ ᓄᓇᖃᕝᕕᒃᓴᐅᒧᓄᑦ ᐊᒻᒪᓗ 

ᐊᑭᑭᓪᓕᒋᐊᕈᑎᓄᑦ ᐊᑭᑭᓪᓕᒋᐊᖅᓯᒪᔪᓄᑦ ᓄᓇᓄᑦ.  

o ᓄᓇᕗᑦᒥ ᐃᓪᓗᓕᕆᔨᕐᔪᐊᒃᑯᑦ ᓯᕗᓪᓕᐅᔾᔭᐅᒐᔭᖅᑐᑦ ᑖᒃᑯᓄᖓ R2 ᓄᓇᓄᑦ 

ᐃᑲᔪᖅᑐᐃᓂᐊᕐᓗᑎᒃ ᐃᓪᓗᓕᐅᕐᓂᐊᖅᑕᖏᓐᓄᑦ.  

o ᑖᓐᓇ ᐊᑕᐅᓯᖅ R1 ᓄᓇ ᐱᑦᔪᑎᔅᓴᖃᖏᑦᑐᓄᑦ ᐃᓪᓗᓕᐅᖅᑎᐅᔪᓄᑦ ᐃᑲᔪᖅᑐᐃᔪᖅ 

ᑐᑭᑖᖃᑎᒌᒍᑕᐅᓯᒪᔪᒥᒃ ᓄᓇᓕᐸᐅᔭᒃᑯᓐᓄᑦ.  

o ᑖᒃᑯᐊ ᒪᕐᕉᒃ R1 ᐊᑭᑭᓪᓕᒋᐊᖅᓯᒪᔫᒃ ᓄᓇᐃᑦ ᐱᕕᒃᓴᖃᑦᑎᑦᑎᔪᑦ 

ᑮᓇᐅᔭᓕᐅᕋᓱᐊᖅᑎᐅᖏᑦᑐᓄᑦ ᐃᓪᓗᓕᐅᖅᑎᓄᑦ ᐱᓕᕆᔪᓐᓇᖁᓪᓗᒋᑦ ᔫᒥ ᓄᓇᖁᑎᖓᓂ.  

 
ᓇᓖᕌᕈᑎ 2 – ᓴᒃᑯᐃᓂᖅ 

ᑲᑎᓯᒪᔪᑦ ᑕᕝᕗᖓᓪᓚᑦᑖᖅ ᓴᒃᑯᐃᓂᖅ ᐊᒧᔭᐅᓂᒃᑯᑦ ᐊᒻᒪᓗ ᑐᒃᓯᕋᐅᑎᑎᒍᑦ ᐊᑐᖅᑕᐅᖁᔭᐅᕗᖅ ᑖᒃᓱᒧᖓ 

ᓄᓇ 25-ᒧᑦ ᐃᒪᓐᓇ:  

 ᐱᖓᓱᑦ R2 ᓄᓇᐃᑦ ᑕᕝᕗᖓᓪᓚᑦᑖᖅ ᓴᒃᑯᐃᓂᖅ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᓐᓄᑦ. ᑖᒃᑯᐊ 

ᓄᓇᐃᑦ ᐱᔭᐅᖏᑉᐸᑕ, ᑕᐃᒪᓕ ᑖᒃᑯᐊ ᓄᓇᐃᑦ ᓴᒃᑯᐃᔭᐅᓕᕋᔭᖅᑐᖅ ᑐᒃᓯᕋᐅᑎᑎᒍᑦ.  

 ᐊᑕᐅᓯᖅ R1 ᓄᓇ ᑕᕝᕗᖓᓪᓚᑦᑖᖅ ᓴᒃᑯᐃᓂᖅ ᐱᑦᔪᑎᔅᓴᖃᖏᑦᑐᓄᑦ ᐃᓪᓗᓕᐅᖅᑎᐅᕙᑦᑐᓄᑦ 

ᒪᓕᓪᓗᒍ ᑐᑭᑖᖃᑎᒌᒍᑎ.  

 19 R1 ᓄᓇᑦ ᐊᒧᔭᐅᓂᒃᑯᑦ.  

 ᒪᕐᕉᒃ R1 ᓄᓇᐃᑦ ᑐᒃᓯᕋᐅᑎᑎᒍᑦ ᐊᑭᑐᓗᐊᖏᑦᑐᒥᒃ ᐃᓪᓗᖃᑦᑎᑦᑎᓂᕐᒧᑦ.  

 

ᓇᓗᓇᐃᖅᓯᔾᔪᑎᑦ ᐊᑐᖅᑕᐅᓂᐊᖅᑐᓄᑦ ᐃᒫᒃ:  

 ᐊᑐᕈᒪᓂᐊᖅᑐᑦ ᑖᒃᑯᓂᖓᑦᓴᐃᓐᓇᖅ ᐊᒧᓯᖃᑦᑕᓂᕐᒧᑦ ᐊᑐᐊᖅᓯᔾᔪᑎᓂᒃ ᓂᐊᖁᓐᖒᑦ ᐊᒻᒪᓗ ᐸᓛᑑ 

ᐃᓪᓗᖃᕝᕕᒃᓴᖏᑕ ᓄᓇᖏᑦ ᓴᒃᑯᑕᐅᓕᖅᐸᑕ ᑖᒃᑯᐊ ᐊᑐᐊᖅᓯᔾᔪᑏᑦ ᖃᐅᔨᒪᔭᐅᒻᒪᑕ ᓄᓇᓕᓐᓄᑦ.. 

 ᑐᒃᓯᕋᐅᑎᓕᐅᕐᓂᖅ ᐋᖅᑭᒃᓯᒪᓂᖃᕋᔭᕐᒪᑕ ᐃᓪᓗᓕᐅᖅᑕᐅᔪᑦ ᐊᑭᑭᓪᓕᒋᐊᖅᓯᒪᒐᓗᐊᕐᒪᖔᑕ ᐊᒻᒪᓗ 

ᐊᑭᑭᓪᓕᒋᐊᖅᑕᐅᖏᓐᓇᖃᑦᑕᕐᓗᑎᒃ ᑕᐃᒪᓐᖓᑕᒫᑦ. ᑲᑎᒪᔩᑦ ᑐᓂᓯᒐᔭᖅᑐᑦ ᓄᓇᓂᒃ. ᓈᒻᒪᑦᑐᒥᒃ 

ᑐᒃᓯᕋᐅᑎᒥᒃ ᐱᔪᒪᖃᖏᑉᐸᑦ, ᓄᓇᑦ ᐊᑐᐃᓐᓇᕈᖅᑕᐅᒐᔭᖅᑐᑦ ᑕᐃᒃᑯᓄᖓ ᐅᑕᖅᑭᔪᒦᑦᑐᓄᑦ 

ᑭᖑᓂᐊᒍᑦ ᐊᒧᓯᖃᑦᑕᓚᐅᖅᑎᓪᓗᒋᑦ.  

 

ᖃᓄᐃᒻᒪᑦ ᑕᐃᒪᐃᓕᖓᒻᒪᖔᑦ: 

 ᐊᒧᓯᖃᑦᑕᓂᕐᒧᑦ ᐊᑐᐊᖅᓯᔾᔪᑎᑦ ᑖᒃᑯᓄᖓ R1 ᓄᓇᓄᑦ ᖃᐅᔨᒪᔭᐅᒻᒪᑕ ᓄᓇᓕᓐᓄᑦ.  

 ᑐᒃᓯᕋᐅᑎᓄᑦ ᐊᑐᖅᑕᐅᖃᑦᑕᖅᑐᖅ ᐊᓯᒃᑲᓐᓂᐊᒍᑦ ᐃᖅᑲᓇᐃᔭᖅᑎᓂᒃ ᐱᓕᕆᔭᕆᐊᖃᖃᑦᑕᕐᒪᑕ 

ᑕᑯᓇᓐᓂᐊᕐᓗᑎᒃ ᐊᒻᒪᓗᖃᐅᔨᓴᕐᓂᐊᕐᓗᑎᒃ ᑐᒃᓯᕋᐅᑎᓂᒃ.. 

 ᖃᑦᑏᓐᓇᐅᓂᖏᓐᓄᑦ ᓄᓇᑦ ᐊᑐᐃᓐᓇᐅᔪᑦ ᓴᒃᑯᑕᐅᓂᐊᖅᑐᑦ, ᐊᒧᓯᖃᑦᑕᕐᓂᖅ 

ᐊᑐᖅᑕᐅᒍᒪᖔᓲᖑᕗᖅ ᑖᒃᑯᓄᖓ R1 ᓄᓇᖏᓐᓄᑦ.  

 

ᓇᓖᕌᕈᑎ C - ᐱᕕᒃᓴᖃᕝᕕᖓ ᓴᒃᑯᐃᓂᐊᕐᓗᓂ 

 ᐱᕙᓪᓕᐊᒧᑎᒍᑦ ᓴᖅᑭᔮᖅᑎᑦᑎᓂᖅ − ᑎᓯᐱᕆ 7 ᐊᒻᒪᓗ 14-ᒥ ᓴᖅᑭᑕᐅᔪᑦ ᒥᑭᑦᑐᒥᒃ 

ᓴᖅᑭᔮᖅᑎᑦᑎᓂᖃᕋᔭᖅᑐᑦ ᑐᕌᖓᓗᓂ ᐱᔪᒪᔪᓄᑦ ᐃᓄᓐᓄᑦ ᑕᑯᓇᒍᒪᔪᓄᑦ ᓄᓇᓕᐸᐅᔭᒃᑯᑦ 

ᐃᑭᐊᖅᑭᕕᖓᓂᒃ ᐅᕝᕙᓘᓐᓃᑦ ᐸᕐᓇᐃᓂᕐᒧᑦ ᐊᒻᒪᓗ ᓴᓇᔪᒪᓂᕐᒧᑦ ᐱᓕᕆᕝᕕᒃᒧᑦ ᑐᓴᕋᓱᐊᒃᑲᓂᕐᓗᑎᒃ.  

 ᑭᒃᑯᑐᐃᓐᓇᕐᓄᑦ ᑐᓴᕋᔅᓴᑦ − ᓴᖅᑭᖅᑕᐅᕙᑦᑐᑦ ᑎᓯᐱᕆ 7−ᐸᒥ ᑖᒃᑯᓇᓂ ᖁᓕᐅᔪᓂ 

ᐃᓂᒋᔭᐅᕙᑦᑐᓂ ᓄᓇᓕᐸᐅᔭᒃᑯᓐᓂ. 

 ᐃᑭᐊᖅᑭᕕᒃᑯᑦ ᓴᖅᑭᑎᑦᑎᓂᖅ − ᑕᒪᐃᓐᓂᒃ ᓇᓗᓇᐃᖅᓯᔾᔪᑦ ᓴᒃᑯᐃᔭᐅᓂᐊᖅᑐᓄᑦ ᑐᖔᓂ ᑎᓯᐱᕆ 7.  

 ᐃᓄᓐᓄᑦ ᓴᖅᑭᔮᖅᑎᑦᑎᕕᐅᖃᑦᑕᖅᑐᑦ − Facebook−ᑯᑦ ᑕᑯᒃᓴᐅᑎᑕᐅᖃᑦᑕᖅᑐᑦ ᐊᒻᒪᓗ Twitter 

ᑐᖔᓂ ᑎᓯᐱᕆ 7.  

 ᓈᓚᐅᑎᒃᑯᑦ ᑐᓴᖅᑎᑦᑎᓂᖅ − ᐱᒋᐊᕐᓗᓂ ᑎᓯᐱᕆ 7 ᑐᓴᖅᑎᑦᑎᓗᓂ ᓇᒥ ᖃᐅᔨᒋᐊᕈᓐᓇᕐᒪᖔᑕ 

ᒥᒃᓵᓄᑦ ᓄᓇᐃᑦ ᓴᒃᑯᑕᐅᓂᐊᖅᑐᓂᒃ.  

ᐅᑯᐊᓕ ᐅᓪᓗᕆᔭᐅᓂᐊᖅᑐᑦ ᓴᒃᑯᐃᔭᐅᓂᖏᓐᓄᑦ:  

 ᓇᒡᒐᔾᔭᐅᑦ, ᔮᓄᐊᓕ 7, 2019 - ᑭᖑᓪᓕᖅᐹᖅ ᐅᓪᓗᖓ ᓄᓇᒧᑦ ᐱᔪᒪᓇᓲᑎᑦ ᐊᖏᖅᑕᐅᓂᐊᖅᑐᑦ 

ᐊᒧᓯᖃᑦᑕᓂᕐᒧᑦ.  

 ᓇᒡᒐᔾᔭᐅᑦ, ᔮᓄᐊᓕ 14, 2019 - ᐊᒧᓯᖃᑦᑕᕋᔭᖅᑐᑦ ᑲᑎᒪᔩᑦ ᑲᑎᒪᕕᐊᓂ ᐅᓐᓄᒃᑯᑦ 6-ᒧᐊᖅᐸᑦ. 

 ᐅᓪᓗᑐᐃᓐᓇᖅ, ᔮᓄᐊᓕ 25, 2019 - ᑭᖑᓪᓕᖅᐹᖅ ᐅᓪᓗ ᑐᒃᓯᕋᐅᑎᒥᓂᒃ ᑐᓂᓯᔪᓐᓇᖅᑐᑦ 

ᐱᓕᕆᐊᕐᖑᓂᐊᕐᒪᑕ. 

 

ᖃᓄᐃᒻᒪᑦ ᑕᐃᒫᒃ ᐋᖅᑭᒃᓯᒪᒻᒪᖓᑦ: 

 ᓴᒃᑯᐃᓂᐊᕐᓗᓂ ᐃᓘᓐᓇᖏᓐᓂᒃ ᓄᓇᓂᑦ ᔮᓄᐊᓕᒥ 2019, ᑭᖑᕙᕆᐊᖅᑕᐅᖏᖔᕐᓗᓂ 

ᓴᒃᑯᐃᓂᐅᓂᐊᖅᑐᖅ ᓈᒻᒪᒋᔭᐅᓂᖓᓄᑦ ᓄᑖᖅ ᓄᓇᓂᒃ ᐊᐅᓚᑦᑎᓂᕐᒧᑦ ᒪᓕᒐᕋᓛᖅ. 

ᐃᓱᒪᒋᔭᐅᕗᖅ ᑕᖅᑭᑦ ᐱᖓᓲᓂᐊᖅᑐᑦ ᑖᓐᓇ ᒪᓕᒐᕋᓛᖅ ᐊᑐᓕᖅᑎᑕᐅᓇᓱᓐᓂᖓᓄᑦ. 

ᓴᒃᑯᐃᓯᓂᖅ ᑭᖑᕙᕆᐊᖅᑕᐅᑉᐸᑦ ᐃᐳᕈᒧᑦ, ᓴᓇᔪᖃᕋᔭᓐᖏᑦᑐᖅ 2019-ᒥ.   

 ᐃᓱᒪᒋᔭᐅᔪᓐᓇᖅᑐᖅ ᐱᓕᕆᔭᐅᕙᓪᓕᐊᓗᓂ, ᑭᓯᐊᓂ ᓄᓇᓕᐸᐅᔭᒃᑯᑦ ᑭᖑᕙᕆᐊᖅᓯᓂᐊᖅᑐᑦ 

ᑮᓇᐅᔭᖅᑐᕈᑎᒥᓂᕐᓂᒃ ᐅᑎᖅᑎᑦᑎᓇᓱᓪᓗᑎᒃ ᐃᒪᓐᓇᓂ $2.5 ᒥᓕᐊᓐ.  

 

ᑲᑎᒪᔨ ᐸᐹᑦᓯ ᐊᐱᕆᓚᐅᖅᑐᖅ ᒥᒃᓵᓄᑦ 25 ᐳᓴᓐᒥᑦ ᒥᑭᓪᓕᒋᐊᖅᓯᓂᖅ ᓄᓇᑎᒍᑦ. ᐊᐱᕆᓪᓗᓂ 

ᐃᖃᓗᒻᒥᐅᑐᖃᐃᑦ ᐃᓚᒋᔭᐅᑎᑕᐅᓂᐊᕐᒪᖔᑕ ᑕᒪᑐᒧᖓ ᐱᓕᕆᓂᐅᔪᒧᑦ, ᐊᐱᕆᔭᐅᓚᐅᖅᓯᒪᖏᑦᑎᐊᕐᕋᒥ 

ᐃᓚᐅᖁᔭᐅᓪᓗᓂ. ᓄᓇᒥᒃ ᓴᒃᑯᐃᓂᐊᕐᓗᓂ, ᐃᓱᒪᔅᓴᖅᓯᐅᕈᑕᐅᔭᕆᐊᓕᒃ ᐃᖃᓗᒻᒥᐅᑐᖃᐃᑦ ᓄᓇᒥᒃ 

ᐱᔪᒪᒻᒪᖔᑕ.  

 
ᒥᔅ ᕕᐅᓪᔅ ᑐᓴᖅᑎᑦᑎᓚᐅᖅᑐᖅ ᑖᓐᓇ 25 ᐳᓴᓐ ᒥᑭᓪᓕᒋᐊᖅᓯᓂᖅ ᑖᒃᑯᓄᖓ ᒪᕐᕉᓐᓄᑦ ᓄᓈᓐᓄᑦ 

ᐊᑐᐃᓐᓇᐅᑎᑕᐅᔫᒃ ᑐᒃᓯᕋᐅᑎᑎᒍᑦ ᐊᑭᑭᓪᓕᒋᐊᖅᓯᒪᔪᓄᑦ ᐃᓪᓗᒃᓴᓄᑦ ᐊᒻᒪᓗ ᓇᓗᓇᐃᖅᓯᓯᒪᖏᑦᑐᓂ 

ᑖᓐᓇ ᐊᑐᖅᑐᐊᖅᑎ ᐃᓅᒻᒪᖔᑦ, ᑭᓯᐊᓂᓕ ᑖᒃᑯᐊ ᓄᓇᐃᑦ ᑐᕌᖓᔪᑦ ᐊᑭᑭᓪᓕᒋᐊᖅᓯᒪᔪᓄᑦ ᐃᓪᓗᒃᓴᓄᑦ. 

ᑖᒃᑯᐊ ᐊᓯᖏᑦ ᓄᓇᑦ ᑖᒃᑯᓄᖓ ᐱᔾᔪᑎᔅᓴᖃᖏᑦᑐᓄᑦ ᐃᓪᓗᓕᐅᖅᑎᓄᑦ ᐊᒻᒪᓗ ᓇᒻᒥᓂᖅᑕᐅᖅ 

ᐊᑐᐊᖅᓯᔾᔪᑎᖃᕆᓪᓗᑎᒃ ᓄᓇᑖᕋᔭᖅᑐᑦ.   

 
ᒥᔅ ᕕᐅᓪᔅ ᓇᓗᓇᐃᖅᓯᓚᐅᖅᑐᖅ ᑖᓐᓇ ᒫᓐᓇᐅᔪᖅ ᐊᐅᓚᑦᑎᓂᕐᒧᑦ ᒪᓕᒐᕋᓛᖅ ᓇᓗᓇᐃᖅᓯᖏᒻᒪᑦ 

ᑖᒃᑯᐊᖏᓐᓇᐃᑦ ᐃᓄᐃᑦ ᐊᑎᕐᒥᓂᒃ ᑐᓂᓯᔪᓐᓇᖅᑐᑦ ᐊᒧᓯᖃᑦᑕᓂᕐᒧᑦ. ᓇᓗᓇᐃᖅᓯᓯᒪᔪᑦ ᑖᓐᓇ ᐃᓄᒃ     

ᓄᓇᖃᕆᐊᖃᓐᓂᖓᓂᒃ ᐃᖃᓗᓐᓂ ᐊᕐᕌᒎᓐᓄᑦ ᒪᕐᕉᓐᓄᑦ ᐅᖓᑖᓄᓪᓘᓐᓃᑦ. ᐅᖃᑦᑐᓂ ᑖᓐᓇ 

ᓴᖅᑭᑕᐅᓇᓱᐊᖅᑐᖅ ᓄᓇᒥᒃ ᐊᑐᖅᑕᐅᔪᔅᓴᐅᓂᐊᕐᓂᖏᓐᓄᑦ ᒪᓕᒐᕋᓛᖅ ᐊᕕᑦᑐᐃᓯᒪᖏᒻᒪᑦ 

ᓇᓗᓇᐃᖅᓯᔪᓂᒃ ᐃᓄᓐᓂᒃ ᐊᒻᒪᓗ ᖃᓄᑎᒋ ᐊᑯᓂᐅᑎᒋᔪᒥᒃ ᑭᓇᑐᐃᓐᓇᖅ ᐃᖃᓗᓐᓂᒥᐅᑕᐅᓯᒪᓕᕐᒪᖔᑦ.  

 
ᐱᖁᔨᕗᖔᕈᑦ ᓇᒻᒪ 18-391 

 

ᐱᒋᐊᖅᑎᑦᑎᔪᖅ:  ᑲᑎᒪᔨ ᐊᑯᒪᓕᒃ            

ᐊᐃᑉᐲᔪᖅ: ᑲᑎᒪᔨ ᕉᑲᓐ    

  

 

 

ᑖᒃᑯᐊ ᑲᑎᒪᔩᑦ ᓈᒻᒪᔅᓴᖁᓪᓗᒋᑦ ᓴᒃᑯᑕᐅᓂᖓᓄᑦ ᔫᒥ ᓄᓇᖁᑎᖓ:  

1.  ᓴᓇᔪᒪᓂᕐᒧᑦ ᑮᓇᐅᔭᖅᑐᕈᑎᖓ ᐊᑐᕐᓂᐊᖅᑐᖅ ᐃᓂᒃᓴᖓᑕ ᓇᓗᓇᐃᖅᑕᐅᓯᒪᓂᖓᓄᑦ 

ᑐᕌᖓᓂᐊᖅᑐᓂ ᐊᑭᓕᕋᔅᓴᐅᒐᔭᖅᑐᒥᒃ ᑖᒃᓱᒧᖓ 14 R1 ᑕᑯᓇᒃᑕᐅᓯᒪᔪᓄᑦ ᓄᓇᓄᑦ, 15 ᐳᓴᓐ 

ᐊᑭᓕᕋᔅᓴᐅᒐᔭᖅᑐᖅ ᑖᒃᑯᓄᖓ ᐱᖓᓱᓄᑦ R2 ᓄᓇᓄᑦ ᐊᒻᒪᓗ 25 ᐳᓴᓐᒥᒃ ᒥᑭᓪᓕᒋᐊᕈᑎᒥᒃ ᑖᒃᑯᓄᖓ 



ᓄᓇᓕᐸᐅᔭᒃᑯᑦ ᑲᑎᒪᔨᖏᑕ ᑲᑎᒪᓂᖓ ᓇᒻᒪ 30  

ᓄᕕᐱᕆ 27, 2018 

ᒪᑉᐱᒐᖓ 8 of 17 

ᐱᖓᓱᓄᑦ R1 ᓄᓇᓄᑦ ᐊᑭᑭᓪᓕᒋᐊᖅᓯᒪᔪᓄᑦ ᐃᓪᓗᒃᓴᓄᑦ; ᐊᑭᓕᕋᔅᓴᒥᒃ ᐅᕝᕙᓘᓐᓃᑦ ᐊᑭᑭᓪᓕᒋᐊᕈᑎᒥᒃ 

ᑐᕌᖓᔪᖃᖏᑦᑐᖅ ᑖᒃᑯᓄᖓ ᐊᒥᐊᒃᑯᓄᑦ ᓄᓇᓄᑦ.   

2.  ᐊᑐᖅᑕᐅᓲᖅ ᓴᒃᑯᐃᓂᕐᒧᑦ ᑎᑭᐅᑎᓯᒪᔪᖅ ᑎᓴᒪᓄᑦ ᓄᓇᓄᑦ ᓴᒃᑯᐃᑐᐃᓐᓇᓂᒃᑯᑦ. 19 ᓄᓇᐃᑦ 

ᐊᒧᓯᖃᑦᑕᓂᒃᑯᑦ ᐊᒻᒪᓗ ᒪᕐᕉᒃ ᑐᒃᓯᕋᐅᑎᑎᒍᑦ.  

3.  ᓇᓕᐊᑐᐃᓐᓇᖅ R2 ᓄᓇᐃᑦ ᐱᔭᐅᔪᒪᖏᑉᐸᑕ ᓄᓇᕗᑦᒥ ᐃᓪᓗᓕᕆᔨᕐᔪᐊᑯᓐᓂᑦ, ᓴᒃᑯᑕᐅᓂᐊᖅᑐᑦ 

ᑐᒃᓯᕋᐅᑎᑎᒍᑦ.  

4.  ᐊᒧᓯᖃᑦᑕᓛᖅᑐᑦ ᔮᓄᐊᓕ 14, 2019, ᐊᒻᒪᓗ ᑐᒃᓯᕋᐅᑎᑎᒍᑦ ᐱᓕᕆᔭᖃᓐᓂᖅ ᒪᑐᓗᓂ ᔮᓄᐊᓕ 25, 

2019.  

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 

 
ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ ᓇᓗᓇᐃᖅᓯᖁᔨᓚᐅᖅᑐᖅ ᖃᑦᑎᐅᓂᖏᓐᓂᒃ ᓄᓇᐃᑦ ᓴᒃᑯᑕᐅᓂᐊᖅᑐᑦ, ᑖᓐᓇ 

ᑮᓇᐅᔭᖅᑐᕈᑎᔅᓴᖏᓐᓄᑦ ᓇᓗᓇᐃᖅᓯᔾᔪᑎᑦ ᑎᑎᖅᓯᓯᒪᒻᒪᑦ 20-ᓂᒃ ᓄᓇᓂᒃ ᐊᒻᒪᓗ 

ᓴᒃᑯᑕᐅᔪᒫᓐᓂᐊᖅᑐᑎᒃ, 25-ᖑᕗᑦ ᓄᓇᑦ ᑎᑎᖅᑕᐅᓯᒪᔪᑦ.  

 

ᒥᔅ ᕕᐅᓪᔅ ᓇᓗᓇᐃᖅᓯᓚᐅᖅᑐᖅ ᑖᒃᑯᐊ ᑕᓪᓕᒪᑦ ᓄᓇᑦ ᑕᑯᓇᒃᑕᐅᓯᒪᖏᑦᑐᑦ ᐊᒻᒪᓗ ᓴᒃᑯᑕᐅᒐᔭᖅᑐᑦ 

ᐃᒪᓐᓇᓄᑦ $210/m2, ᑕᐃᒫᑦᓴᐃᓐᓇᖅ ᑖᒃᑯᑎᑐᑦ R2 ᓄᓇᐃᑦ. 

 

ᑲᑎᒪᔨ ᓯᐊᐳᑦ ᐊᐱᕆᓚᐅᖅᑐᖅ ᑖᒃᑯᐊ ᓄᓇᐃᑦ ᐊᑭᑭᓪᓕᒋᐊᖅᓯᒪᔪᒃᑯᑦ ᐃᓪᓗᒃᓴᓕᐊᖑᓇᓱᐊᕐᓂᐊᖅᑐᑦ ᖃᓂᒌᒻᒪᖓᑎᒃ.  

 

ᒥᔅ ᕕᐅᓪᔅ ᑐᓴᖅᑎᑦᑎᓚᐅᖅᑐᖅ ᑖᒃᑯᐊ ᓄᓇᐃᑦ ᓴᓂᓕᕇᑦᑑᒃ ᐊᒻᒪᓗ ᐊᑕᐅᓯᕐᒧᑦ ᐱᓕᕆᔨᐅᔪᓄᑦ 

ᐱᔭᐅᔪᓐᓇᖅᑑᒃ ᑐᒃᓯᕋᐅᑎᖓ ᓈᒻᒪᑉᐸᑦ.  

 

ᑲᑎᒪᔨ ᓯᐊᐳᑦ ᐊᐱᖅᑯᑎᖃᓚᐅᖅᐳᖅ ᒥᒃᓵᓄᑦ R2 ᓄᓇᓂᒃ ᑖᒃᑯᐊ ᐃᓪᓗᖃᕝᕕᒃᓴᐃᑦ 

ᐃᓄᒋᐊᖅᕕᐅᔪᓐᓇᓂᖅᓴᐅᔪᒪᑕ ᐊᒻᒪᓗ ᐃᓱᒪᓪᓗᓂ ᐊᑭᑐᓂᖅᓴᐅᒐᔭᕆᐊᖏᓐᓂᒃ ᑕᒪᒃᑯᓂᖓᑐᐃᓐᓇᖅ 

ᓄᓇᓂᑦ. ᑐᑭᓯᔪᖅ ᐊᑐᖅᑕᐅᖃᑦᑕᓚᐅᖅᑐᒥᒃ ᓄᓇᕗᑦᒥ ᐃᓪᓗᓕᕆᔨᕐᔪᐊᑯᓐᓄᑦ ᐊᑭᓖᖃᑦᑕᖅᑐᑎᒃ 

ᐊᑭᑐᐃᓐᓇᖓᓂᒃ, ᑭᓯᐊᓂ ᐅᖃᑦᑐᓂ ᑖᒃᑯᐊ ᐃᓄᒋᐊᖅᕕᐅᔪᓐᓇᓂᖅᓴᐃᑦ ᐊᑭᑐᓂᖅᓴᐅᒐᔭᕐᒪᑕ ᐊᑕᐅᓯᕐᒧᑦ 

ᐃᓛᒌᓄᑦ ᓄᓇᓄᑦ. 

 

ᒥᓯᐅᓪ ᐋᒻᓯᑐᕌᖕ, Northern Futures ᖃᐅᔨᒪᔨᑕᖅ, ᑐᓴᖅᑎᑦᑎᓚᐅᖅᐳᖅ ᐃᓂᒋᔭᐅᓂᐊᖅᑐᓄᑦ 

ᓇᓗᓇᐃᖅᓯᔾᔪᑎᐅᔪᑦ ᐊᑐᖅᑕᐅᔪᓐᓇᖅᑐᑦ ᖃᓄᑐᐃᓐᓇᖅ, ᑭᓯᐊᓂ ᐊᑐᖅᑕᐅᖃᑦᑕᖅᓯᒪᔪᖅ ᕿᒪᑦᑕᑎᓐᓂ 

ᐊᑐᖅᑕᐅᖃᑦᑕᖅᓯᒪᑐᐃᓐᓇᖏᑦᑐᖅ ᐊᑭᓕᕋᔅᓴᐅᔪᒧᑦ R2 ᓄᓇᓄᑦ. ᑲᑎᒪᔩᑦ ᐊᑭᓕᕋᔅᓴᖃᖁᔨᒍᑎᒃ ᑖᒃᑯᓄᖓ 

R2 ᓄᓇᓄᑦ ᒪᓕᓪᓗᑎᒃ ᓴᓇᒍᓐᓇᑎᑦᑎᓂᐊᕐᓗᑎᒃ ᐃᓄᒋᐊᖅᕕᐅᔪᓐᓇᓂᖅᓴᓄᑦ. ᑖᓐᓇ ᐊᑭᓕᕋᔅᓴᐅᒐᔭᖅᑐᖅ 

ᓇᓗᓇᐃᖅᑕᐅᔭᕆᐊᖃᕋᔭᖅᑐᖅ ᐊᒻᒪᓗ ᐱᒋᐊᖅᕕᖃᕈᓐᓇᖅᑐᓂᒃ 1 ᐳᓴᓐᒥᑦ 25-ᐳᓴᒧᑦ.  

 

ᑲᑎᒪᔨ ᓯᐊᐳᑦ ᐃᓱᒪᖃᓚᐅᖅᑐᖅ ᑖᒃᑯᐊ ᒪᕐᕉᒃ R2 ᓄᓇᑦ ᖁᑦᑎᓂᖅᓴᒃᑯᑦ ᐊᑭᖃᕆᐊᓕᐅᒐᓗᐊᒃ 

ᐊᑭᑐᓂᖅᓴᐅᒐᔭᕐᒪᑎᒃ ᑭᓇᑐᐃᓐᓇᕐᒧᑦ ᓴᓇᓂᐊᖅᑐᒧᑦ. ᐅᖃᑦᑐᓂ ᐅᓄᖅᓯᑎᑦᑎᒋᐊᕐᓗᓂ ᐊᑭᖓᓂᒃ R2 

ᓄᓇᓂᑦ, ᑖᓐᓇ R1 ᓄᓇᑦ ᐊᑭᑭᓪᓕᒋᐊᖅᓯᒪᓂᖅᓴᐅᒐᔭᖅᑐᑦ ᐃᓄᑐᐊᖅᓯᐅᑎᓄᑦ ᐃᓚᒌᓄᑦ ᐃᓪᓗᓄᑦ ᐊᒻᒪᓗ 

ᐃᓄᒋᐊᖅᕕᐅᖏᓐᓂᖅᓴᐅᒥ ᐱᖁᑎᒋᔭᐅᓗᑎᒃ ᐃᓪᓗᖃᑦᑎᐅᔪᓄᑦ.  

 

ᒥᔅ ᐋᒻᓯᑐᕌᖕ ᑐᓴᖅᑎᑦᑎᓚᐅᖅᑐᖅ 5-ᐳᓴᓐᒥᒃ ᐊᑭᓕᕋᔅᓴᐅᔪᒥᒃ ᐋᖅᑭᒃᓯᓯᒪᔪᖃᑉᐸᑦ ᑖᒃᑯᓄᖓ ᐱᖓᓱᓄᑦ R2 

ᓄᓇᓄᑦ, ᐅᓄᖅᓯᒋᐊᖅᓯᒐᔭᖅᑐᑦ ᐊᑭᖓᓂᒃ ᐃᒪᓐᓇ $6/m2 ᐊᒻᒪᓗ 10 ᐳᓴᓐᒥᑦ ᐊᑭᓕᕋᔅᓴᐅᔪᒥᒃ 

ᐊᑭᑦᑐᕆᐊᖅᑕᐅᓗᓂ ᐃᒪᓐᓇ $13/m2.  ᑖᓐᓇ ᐊᑭᑦᑐᕆᐊᖅᓯᓂᖅ ᐊᑐᓐᖏᐹᓪᓕᑎᑦᑎᒐᔭᖅᑐᖅ ᐊᓯᖏᓐᓂᒃ 

ᓄᓇᓂᑦ. R2 ᓄᓇᑦ ᐃᒪᓐᓇᐸᓘᕗᑦ 1,500 m2 ᐊᒻᒪᓗ ᐊᑐᕐᓗᓂ 10 ᐳᓴᓐᒥᑦ ᐊᑭᓕᕋᔅᓴᐅᔪᒥᒃ, ᐊᑭᖓ 

ᓄᓇᑦ ᐊᖏᓪᓕᒋᐊᕋᔭᖅᑐᖅ ᐃᒪᓐᓇ $20,000.00.  ᒫᓐᓇᐅᔪᖅ ᐊᑭᖓ ᓄᓇᐅᑉ ᐃᒪᓐᓇᐅᕗᖅ 

$280,000.00 ᐊᒻᒪᓗ ᐃᓚᒋᐊᕋᔭᖅᑐᓂ ᐃᒪᓐᓇᒧᑦ $300,000.00. 

ᒪᐃᔭ ᕆᐊᑦᕘᓐ ᓇᓗᓇᐃᖅᓯᑦᑎᐊᕈᒪᓚᐅᕐᒪᑦ ᑖᒃᑯᐊ ᐊᑭᑭᓪᓕᒋᐊᖅᓯᒪᔪᑦ ᐃᓪᓗᒃᑕᓴᓄᑦ ᓄᓇᐃᑦ 

ᑲᔪᓯᑎᑕᐅᔪᑦ ᐊᒻᒪᓗ ᐃᓱᒫᓘᑎᖃᑦᑐᓂ ᑖᒃᑯᐊ ᑮᓇᐅᔭᓕᐊᖑᔪᑦ ᐱᔭᐅᒐᔭᕐᒪᑕ ᐃᓄᓐᓄᑦ 

ᐊᓯᔾᔩᑐᐃᓐᓇᕆᐊᖃᑦᑐᑦ ᓴᓇᓂᐅᓂᐊᖅᑐᒥᒃ ᐅᕝᕙᓘᓐᓃᑦ ᑮᓇᐅᔾᔭᔅᓴᓂᖅᓴᓄᑦ ᐃᓄᓐᓄᑦ. 

ᖃᐅᔨᒪᒍᒪᑦᑎᐊᕐᕋᒥ ᓯᕗᓪᓕᐅᔾᔭᐅᒐᔭᕆᐊᖏᓐᓂᒃ ᐃᖃᓗᒻᒥᐅᑕᐃᑦ.  

 

ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ ᓇᓗᓇᐃᖅᓯᓚᐅᖅᑐᖅ ᐊᒧᓚᓐᓂᒃᑯᑦ ᑖᒃᑯᓂᖓ ᓄᓇᓂᒃ ᓯᕗᓪᓕᐅᔾᔨᔾᔮᖏᒻᒪᑕ 

ᐃᖃᓗᒻᒥᐅᓂᒃ, ᑭᓇᑐᐃᓐᓇᕐᒧᑦ ᒪᑐᐃᖓᒻᒪᑦ ᐊᒻᒪᓗ ᐊᒧᓯᖃᑦᑕᓂᕐᒧᑦ ᒪᓕᒐᖏᑦ ᐊᑐᖅᑕᐅᓂᐊᕐᒥᒻᒪᑕ 

ᒪᓕᓪᓗᑎᒃ ᐅᓪᓗᒥᐅᔪᖅ ᓄᓇᓂᒃ ᐊᐅᓚᑦᑎᓂᕐᒧᑦ ᒪᓕᒐᕋᓛᖓᓂᒃ.  

 

ᒪᐃᔭᐅᑉ ᑐᒡᓕᐊ ᓯᑎᕙᓐᓴᓐ ᐅᖃᑦᑐᓂ ᑖᒃᑯᐊ R2 ᓄᓇᑦ ᐊᑭᑦᑐᕆᐊᖅᑕᐅᑉᐸᑕ, ᑕᐃᒪᓕ ᐊᓯᖏᑦ ᓄᓇᑦ 

ᐊᑭᑭᓪᓕᒋᐊᖔᕋᔭᖅᐳᑦ ᐊᑦᔨᒋᑦᑐᒃᑯᑦ. ᐊᐱᕆᓪᓗᓂ ᒪᓕᒐᕋᓛᖅ ᓄᓇᓂᑦ ᐊᑭᑭᓪᓕᒋᐊᖅᑎᑦᑎᔪᓐᓇᕐᒪᖔᑦ 

ᐅᖓᑖᓄᑦ 25 ᐳᓴᓐ.  

 

ᒥᔅ ᕕᐅᓪᔅ ᑐᓴᖅᑎᑦᑎᓚᐅᖅᑐᖅ ᑖᓐᓇ ᐅᓪᓗᒥᐅᔪᖅ ᒪᓕᒐᕋᓛᖅ ᐱᔪᓐᓇᑎᑦᑎᒻᒪᑦ 

ᐊᑭᑭᓪᓕᒋᐊᖅᑎᕆᓂᑐᐃᓐᓇᕐᒥᒃ ᓄᓇᒥᒃ 25-ᐳᓴᓐᑎᒃᑯᑦ. 

 

ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ ᐅᖃᑦᑐᓂ ᑖᒃᑯᐊ ᐱᖓᓱᑦ ᐊᑭᑭᓪᓕᒋᐊᖅᓯᒪᔪᑦ ᓄᓇᑦ 

ᐊᑭᑭᓪᓕᒋᐊᖅᑕᐅᔪᓐᓇᐃᓪᓕᔪᑦ ᐊᑭᒋᒐᔭᖅᑕᖓᑕ ᓄᓇᐅᑉ, ᑭᓯᐊᓂ ᓴᓂᖅᕙᒃᑕᐅᓯᒪᔪᑦ ᑮᓇᐅᔭᑦ 

ᐊᑐᖅᑕᐅᔪᓐᓇᖅᑐᑦ ᒥᑭᓪᓕᒋᐊᖅᑎᑦᑎᓗᓂ ᐊᓯᖏᓐᓂᒃ ᓄᓇᓂᑦ.  

 

ᑲᑎᒪᔨ ᓯᐊᐳᑦ ᐋᖅᑭᒋᐊᖅᓯᖁᔨᒐᔭᖅᑐᖅ ᐊᑐᖅᑕᐅᖔᕐᓗᓂ 15 ᐳᓴᓐ ᐊᑭᑦᑐᕆᐊᕈᑎᒥᒃ ᑖᒃᑯᓄᖓ 

ᐱᖓᓱᓄᑦ R2 ᓄᓇᓄᑦ, ᑮᓇᐅᔭᖅᑖᕆᔭᐅᔪᑦ ᐊᑐᖅᑕᐅᓗᑎᒃ ᐊᑭᑭᓪᓕᒋᐊᖅᑎᕈᑎᐅᓗᑎᒃ ᑖᒃᑯᓄᖓ 14-ᓄᑦ 

R1 ᓄᓇᓄᑦ.  

 

ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ ᐊᐱᕆᓚᐅᖅᑐᖅ ᐱᒋᐊᖅᑎᑦᑎᕋᑖᖅᑐᒥᒃ ᐱᖁᔨᕗᖔᕈᑎᒧᑦ, ᑲᑎᒪᔨ ᐊᑯᒪᓕᒃ, 

ᐊᖏᖃᑎᖃᒻᒪᖔᑦ ᐋᖅᑭᒋᐊᕈᑎᐅᔪᒥᒃ, ᐊᒻᒪᓗ ᐊᖏᖅᑐᓂ.  

 

ᒪᐃᔭᐅᑉ ᑐᒡᓕᐊ ᓯᑎᕙᓐᓴᓐ ᐊᐱᕆᓚᐅᖅᑐᖅ ᒥᔅ ᐋᒻᓯᑐᕌᖕᒥᑦ ᐃᓱᒫᓘᑎᑕᖃᒻᒪᖔᑦ 

ᐋᖅᑭᒋᐊᖅᑕᐅᓇᓱᐊᖅᑐᒧᑦ. ᑐᓴᖅᑎᑎᓪᓗᓂ ᑖᒃᑯᐊ ᐋᖅᑭᒋᐊᖅᑕᐅᔪᒪᔪᑦ ᑲᔪᓯᔪᓐᓇᕐᓂᖏᓐᓂᒃ.  

 

ᑲᑎᒪᔨ ᓯᐊᐳᑦ ᐃᓱᒪᖃᑦᑐᓂ ᑐᒃᓯᕋᐅᑎ ᐱᖃᓯᐅᔾᔨᓗᓂ ᐱᑦᔪᑕᐅᔪᓂᒃ ᐊᐅᓚᑦᑎᔪᓐᓇᓂᐊᕐᒪᑕ ᓴᐳᔾᔨᓗᑎᒃ 

ᓂᐅᕐᕈᑎᐅᒃᑲᓂᕐᓂᖏᓐᓄᑦ ᐊᒻᒪᓗ ᑮᓇᐅᔭᓕᐊᖑᔪᓄᑦ ᑖᒃᑯᓄᖓ ᓴᓇᔭᐅᓂᐊᖅᑐᓄᑦ.  

 

d) ᑎᑎᖅᑲᖅ – ᐊᓯᔾᔩᔾᔪᑎᑦ ᓄᓇᓂᒃ ᐊᐅᓚᑦᑎᓂᕐᒧᑦ ᒪᓕᒐᕋᓛᖅ ᓇᒻᒪ 853 

 

ᒥᓯᐊᓪ ᐋᒻᓯᑐᕌᖕ, Northern Futures ᖃᐅᔨᒪᔨᑕᖅ, ᑐᓴᖅᑎᑦᑎᓚᐅᖅᑐᖅ ᓇᐃᓈᖅᓯᒪᔪᒥᒃ 

ᐅᓂᒃᑳᓕᐅᓚᐅᕐᒪᑕ ᐅᖃᐅᓯᐅᓚᐅᖅᑐᓂᒃ ᐃᓄᓐᓂᒃ ᑲᑎᒪᑎᑦᑎᓂᖃᑦᑎᓪᓗᒋᑦ ᓄᓇᒥᒃ ᐊᐅᓚᑦᑎᓂᕐᒧᑦ 

ᒪᓕᒐᕋᓛᒧᑦ ᐅᑐᐱᕆ 22, 2018. ᓇᓗᓇᐃᖅᓯᓪᓗᓂ ᑖᓐᓇ ᐅᓂᒃᑳᖅ ᐊᒻᒪᓗ ᐃᖅᑲᓇᐃᔭᖅᑏᑦ 

ᐊᑐᖅᑕᐅᖁᔭᖏᑦ ᓴᖅᑭᑕᐅᓚᐅᖅᑐᑦ ᑲᑎᒪᔨᓄᑦ ᐅᑐᐱᕆ 23, 2018, ᑕᐃᒃᓱᒪᓂᓗ ᐅᖃᐅᓯᖃᓕᓚᐅᖅᑐᑎᒃ  

 

ᐊᒻᒪᓗ ᑐᑭᑖᕈᑎᖃᑦᑐᑎᒃ ᐊᓯᔾᔨᕈᑎᐅᓂᐊᖅᑐᓄᑦ ᓄᓇᒥᒃ ᐊᐅᓚᑦᑎᓂᕐᒧᑦ ᒪᓕᒐᕋᓛᒧᑦ.  

 

ᒥᔅ ᐋᒻᓯᑐᕌᖕ ᑕᑯᓇᒍᒪᓪᓗᓂ ᒪᓕᒐᕋᓛᒥ ᑎᑎᕋᖅᓯᒪᔪᒥᒃ, ᓇᓗᓇᐃᖅᓯᓗᓂ ᓇᒥ ᐃᒪᒋᐊᕈᑎᐅᔪᑦ ᐊᒻᒪᓗ 

ᐊᓯᔾᔨᕈᑕᐅᔪᑦ ᐋᖅᑭᒃᑕᐅᓚᐅᕐᒪᖔᑕ ᐃᓱᒪᒋᔭᖃᓪᓗᑎᒃ ᑐᑭᒧᐊᒍᑕᐅᖁᔭᐅᔪᓂᒃ ᑲᑎᒪᔨᓄᑦ ᐅᑐᐱᕆ 23, 

2018. ᐅᑯᐊᓕ ᐊᓯᔾᔨᕈᑎᓪᓗᐊᑕᐅᔪᑦ:  

 ᖁᔭᓈᖅᑕᐅᓯᒪᔪᑦ ᐅᕝᕙᓘᓐᓃᑦ ᖁᔭᓈᖅᓯᓂᖅ - ᓄᑖᖅ ᑐᑭᖓ ᐃᓚᓕᐅᔾᔭᐅᓯᒪᔪᖅ.  

 ᓄᓇᓕᓐᓄᑦ ᐃᑲᔫᑕᐅᔪᖅ - ᓄᑖᖅ ᑐᑭᖓ ᐃᓚᓕᐅᔾᔭᐅᔪᖅ.   

 ᓂᐅᕐᕈᑎᔅᓴᐅᖏᑦᑐᑦ ᐃᓪᓗᐃᑦ - ᑐᑭᖓ ᑐᑭᓯᓇᖅᓯᒋᐊᖅᑎᑕᐅᔪᖅ.  

 ᓇᒻᒥᓂᖃᑦᑎ ᐃᓪᓗᓕᐅᖅᑎ - ᓄᑖᖅ ᑐᑭᖓ ᐃᓚᓕᐅᔾᔭᐅᔪᖅ.  

 ᑎᑎᕋᖅᓯᒪᔪᖅ 13(d) ᐋᖅᑭᒋᐊᖅᑕᐅᓚᐅᖅᑐᖅ ᐋᖅᑭᒋᐊᖅᓯᔪᓐᓇᖁᓪᓗᒋᑦ ᑲᑎᒪᔩᑦ 

ᓴᒃᑯᐃᓂᐊᕐᓗᑎᒃ ᓄᓇᒥᒃ ᐊᑭᑦᑐᕋᐅᑎᓂᒃᑰᖏᑦᑐᖅ ᐅᕝᕙᓘᓐᓃᑦ ᓴᖅᑭᔮᖅᑎᑦᑎᓂᒃᑰᖏᑦᑐᖅ. 

 ᑎᑎᕋᖅᓯᒪᔪᑦ 18 – ᐃᓚᓕᐅᔾᔨᔪᑦ ᐅᖃᖅᓯᒪᓂᖓᓂᒃ ᐊᑐᖅᑐᐊᕈᑎᑐᐃᓐᓇᕐᒥᒃ 

ᐊᑲᐅᓂᖅᓴᐅᒐᔭᖅᑎᓪᓗᒍ ᑐᑭᖃᑉᐳᖅ ᐊᑐᖅᑐᐊᕐᓂᖅ ᓄᓇᒥᒃ.  

 ᑎᑎᕋᖅᓯᒪᔪᖅ 25 – ᓴᖅᑭᔮᖅᑎᑦᑎᓂᖅ ᓄᓇᒥᒃ. ᑖᓐᓇ ᑎᑎᕋᖅᓯᒪᔪᖅ  ᐋᖅᑭᒋᐊᖅᑕᐅᓯᒪᔪᖅ 

ᓴᖅᑭᔮᖅᑎᑎᓪᓗᓂ ᑕᒪᐃᓐᓂᒃ ᑎᑎᕋᖅᓯᒪᔪᓂᒃ ᐃᓘᓐᓇᖏᓐᓂᒃ ᓇᓖᕋᕈᑎᓂᒃ ᓴᖅᑭᔮᖅᑎᑦᑎᓂᕐᒧᑦ.  

 ᑎᑎᕋᖅᓯᒪᔪᖅ 27 – ᐃᓚᓕᐅᔾᔭᐅᓯᒪᔪᖅ ᓴᖅᑭᔮᖅᑎᑦᑎᓂᖅ ᓇᓗᓇᐃᖅᓯᔪᓐᓇᓂᐊᕐᒪᑦ ᐃᓄᐃᑦ 

ᓇᒧᑦ ᖃᐅᔨᒋᐊᒃᑲᓐᓂᕈᓐᓇᕐᒪᖔᑕ.  

 ᑎᑎᕋᖅᓯᒪᔪᑦ 52 ᐅᕗᖓ 55 – ᐊᑭᓕᖅᓱᐃᓂᖅ ᓄᓇᓂᑦ. ᑖᒃᑯᐊ ᑎᑎᕋᖅᓯᒪᔪᖅ 

ᐊᑕᖏᑦᑎᐊᖅᑐᑎᒃ ᐋᖅᑭᒋᐊᖅᑕᐅᓯᒪᔪᑦ ᐱᑐᖃᓐᓄᑦ ᐊᒻᒪᓗ ᓄᑖᓄᑦ ᓄᓇᓄᑦ 

ᐱᒋᐊᖅᕕᖃᓐᓂᐊᕐᓗᑎᒃ ᓂᐅᕐᕈᑎᖃᑦᑐᑦ ᐊᑭᒋᕙᑦᑕᖏᒍᑦ ᑭᓯᐊᓂ ᑲᑎᒪᔨᓂᒃ ᐃᓱᒪᔅᓱᑎᑦᑎᔪᑦ 

ᐊᑐᕈᓐᓇᕐᓗᑎᒃ ᓴᓇᔪᓄᑦ ᐊᑭᖓᓂᒃ, ᐊᓯᔾᔩᔪᓄᑦ ᐊᑭᖓᓂᒃ, ᖃᐅᔨᓴᖅᑕᐅᓯᒪᓂᒃᑯᑦ ᐊᑭᖓᓂᒃ 

ᐅᕝᕙᓘᓐᓃᑦ ᐊᓯᖏᑎᒍᑦ.  

 ᑎᑎᕋᖅᓯᒪᔪᖅ 72 – ᑖᓐᓇᓕ ᑎᑎᕋᖅᓯᒪᔪᖅ ᐃᓚᓕᐅᔾᔭᐅᓚᐅᖅᑐᖅ ᓇᓗᓇᐃᖅᑕᐅᖁᓪᓗᒍ 

ᖃᖓᒃᑯᑦ ᐊᑐᖅᑐᐊᕈᑏᑦ ᐊᑐᖅᑕᐅᔪᓐᓇᕐᒪᖔᑕ.  

 
7. ᒪᓕᒐᕋᓛᑦ 

  

a) ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ ᒪᓕᖓᕋᓛᖅ(ᑦ)   

 

i) ᑲᑎᒪᔩᑦ ᓴᐳᒻᒥᔭᐅᔾᔪᑎᖏᓐᓄᑦ ᒪᓕᒐᕋᓛᖅ  

 

ᐱᖁᔨᕗᖔᕈᑦ 18-392 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᓯᐊᐳᑦ 

ᐊᐃᑉᐲᔪᖅ: ᑲᑎᒪᔨ ᕉᑲᓐ  

  

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ ᑲᑎᒪᔩᑦ ᓴᐳᒻᒥᔭᐅᔾᔪᑎᖓ ᒪᓕᒐᕋᓛᖅ.  

 
ᓈᒻᒪᓴᖅᑐᑦ – ᓯᐊᐳᑦ, ᕉᑲᓐ, ᐸᐹᑦᓯ, ᕆᐊᑦᕘᓐ 

ᓈᒻᒪᓴᖏᑦᑐᖅ – ᐊᑯᒪᓕᒃ  

ᑲᔪᓯᔪᖅ 

 

 

 
b) ᐊᐃᑉᐹᓂᒃ ᐅᖃᓕᒫᖅᑕᐅᓂᖓ ᒪᓕᒐᕋᓛᖅ(ᑦ)  

 

i) ᓄᓇᒥᒃ ᐊᐅᓚᑦᑎᓂᕐᒧᑦ ᒪᓕᒐᕋᓛᖅ ᓇᒻᒪ 853 
 

ᐱᖁᔨᕗᖔᕈᑦ ᓇᒻᒪ 18-393 

 
ᐱᒋᐊᖅᑎᑦᑎᔪᖅ: ᑲᑎᒪᔨ ᐊᑯᒪᓕᒃ 

ᐊᐃᑉᐲᔪᖅ: ᑲᑎᒪᔨ ᓯᐊᐳᑦ  

  

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ ᓄᓇᒥᒃ ᐊᐅᓚᑦᑎᓂᕐᒧᑦ ᒪᓕᒐᕋᓛᖅ ᓇᒻᒪ 853. 

 

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 

 

ii) ᑲᑎᒪᔩᑦ ᓴᐳᒻᒥᔭᐅᓪᔪᑎᖓᓄᑦ ᒪᓕᒐᕋᓛᖅ ᓇᒻᒪ 866 

 

ᐱᖁᔨᕗᖔᕈᑦ ᓇᒻᒪ 18-394 

 
ᐱᒋᐊᖅᑎᑦᑎᔪᖅ: ᑲᑎᒪᔨ ᓯᐊᐳᑦ 

ᐊᐃᑉᐲᔪᖅ: ᑲᑎᒪᔨ ᕉᑲᓐ  

  

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ ᑲᑎᒪᔩᑦ ᓴᐳᒻᒥᔭᐅᔾᔪᑎᖓᓄᑦ ᒪᓕᒐᕋᓛᖅ ᓇᒻᒪ 866. 

 

ᓈᒻᒪᓴᖅᑐᑦ – ᓯᐊᐳᑦ, ᕉᑲᓐ, ᐸᐹᑦᓯ, ᕆᐊᑦᕘᓐ 

ᓈᒻᒪᓴᖏᑦᑐᖅ – ᐊᑯᒪᓕᒃ  

ᑲᔪᓯᔪᖅ 

 

ᑲᑎᒪᔨ ᓯᐊᐳᑦ ᐲᖅᑕᐅᖁᔨᓪᓗᓂ ᐅᑯᓂᖓ ᑎᑎᕋᖅᓯᒪᔪᒥᒃ ᒪᓕᒐᕋᓛᒥᑦ ᐊᑐᕆᐊᖃᕈᓐᓃᕐᒪᑦ – ᑎᑎᕋᖅᓯᒪᔪᖅ 

4.1 (h) “ᓇᓕᐊᒃ ᑲᑎᒪᔨ ᓂᕿᑖᕈᑎᑖᖃᑦᑕᖅᑐᖅ ᐱᔪᓐᓇᓂᐊᖅᑐᖅ $100−ᒥᒃ ᐊᑕᐅᓯᕐᒧᑦ ᐅᓪᓗᒧᑦ.”  

 

c) ᐱᖓᔪᐊᓂᑦ ᐊᒻᒪᓗ ᑭᖑᓪᓕᖅᐹᒥᒃ ᐅᖃᓕᒫᖅᑕᐅᓂᖓ ᒪᓕᒐᕋᓛᖅ(ᑦ)  

 
i) ᓄᓇᑦ ᑭᓪᓕᓕᐊᖑᓯᒪᔪᓄᑦ ᒪᓕᒐᕋᓛᖅ ᓇᒻᒪ 784 

 
ᐱᖁᔨᕗᖔᕈᑦ ᓇᒻᒪ 18-395 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᐊᑯᒪᓕᒃ 

ᐊᐃᑉᐲᔪᖅ: ᑲᑎᒪᔨ ᕉᑲᓐ  

  

ᐱᖓᔪᐊᓂᑦ ᐊᒻᒪᓗ ᑭᖑᓪᓕᖅᐸᒥᒃ ᐅᖃᓕᒫᖅᑕᐅᓂᖓ ᑕᒪᐃᑎᒍᑦ ᐸᕐᓇᐅᑎ ᒪᓕᒐᕋᓛᖅ 

ᐋᖅᑭᒋᐊᖅᑕᐅᓂᖓᓄᑦ ᓇᒻᒪ 784. 

 

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 

 

 

ii) ᓄᓇᑦ ᓴᒃᑯᐃᔭᐅᓂᖏᓐᓄᑦ ᒪᓕᒐᕋᓛᖅ ᓇᒻᒪ 865 

ᐱᖁᔨᕗᖔᕈᑦ ᓇᒻᒪ 18-396 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᐊᑯᒪᓕᒃ 

ᐊᐃᑉᐲᔪᖅ: ᑲᑎᒪᔨ ᕉᑲᓐ  

  

ᐱᖓᔪᐊᓂᑦ ᐊᒻᒪᓗ ᑭᖑᓪᓕᖅᐸᒥᒃ ᐅᖃᓕᒫᖅᑕᐅᓂᖓ ᓄᓇᑦ ᓴᒃᑯᐃᔭᐅᓂᖏᓐᓄᑦ ᒪᓕᒐᕋᓛᖅ ᓇᒻᒪ 865. 

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 

 

8.      ᐱᓕᕆᐊᔅᓴᑐᖃᐃᑦ 

  

 ᐱᑕᖃᖏᑦᑐᖅ 

 

10.      ᑲᑎᒪᔨᕋᓛᑦ ᐅᓂᒃᑳᖏᑦ 

 
a) ᑮᓇᐅᔭᓕᕆᔨᒃᑯᑦ ᑲᑎᒪᔨᑐᐃᓐᓇᖏᑦ   

 
ᑲᑎᒪᔨ ᓯᐊᐳᑦ, ᐃᒃᓯᕙᐅᑕᖓ ᑮᓇᐅᔭᓕᕆᔨᒃᑯᑦ ᑲᑎᒪᔨᑐᐃᓐᓇᐃᑦ, ᑐᓴᖅᑎᑦᑎᓚᐅᖅᐳᖅ ᑖᒃᑯᐊ ᐊᑐᓕᖁᔨᔾᔪᑎᑦ 

ᓴᖅᑭᑕᐅᓂᐊᖅᑐᑦ ᐊᖏᖅᑕᐅᖁᓪᓗᒋᑦ ᐊᑭᖏᑦ ᐱᔨᑦᑎᕈᑎᓄᑦ ᐊᒻᒪᓗ 2019 ᑮᓇᐅᔭᐃᑦ ᐊᑐᖅᑐᔅᓴᑦ.  

 

ᑲᑎᒪᔨ ᓯᐊᐳᑦ ᑐᓴᖅᑎᑦᑎᓚᐅᖅᐳᖅ ᑖᒃᑯᐊ ᑲᑎᒪᔩᑦ ᓯᕗᓪᓕᐅᔾᔭᐅᔪᔅᓴᓂᒃ ᑲᑎᒪᓂᖃᑦᑎᓪᓗᒋᑦ 

ᐊᖏᓂᖅᐹᖑᓂᕋᐃᓪᓗᑎᒃ ᓴᓂᑦᑕᕐᓂᐅᑉ ᖃᓄᐃᑦᑑᓂᕆᔭᖓᓂᒃ ᐊᖏᓂᖅᐹᖑᓪᓗᓂ ᓯᕗᓪᓕᐅᔾᔭᐅᔪᔅᓴᓂ 

ᑕᒪᑐᒧᖓ ᐱᔨᑦᑎᕐᓂᕆᖃᑦᑕᖅᑕᖓᒍᑦ ᓄᓇᓕᐸᐅᔭᒃᑯᑦ. ᓴᓂᐊᓗᐃᑦ ᐊᒻᒪᓗ ᕿᑐᑦᑐᒐᐅᔭᐃᑦ 

ᐅᓄᖅᓯᕚᓪᓕᖅᓯᒪᓗᐊᖅᑐᐊᓘᓐᓂᖏᓐᓄᑦ ᐊᒻᒪᓗ ᐱᓕᕆᔾᔪᑎᐅᔪᑦ ᓱᕐᕋᔅᓯᒪᖏᑦᑐᑎᒃ. ᐊᒥᓱᑦ 

ᐊᑲᐅᒃᓴᖃᑦᑕᖏᑦᑐᑦ ᐃᓪᓗᖃᑦᑎᐅᔪᑦ ᓴᓃᑦ ᒥᒃᓵᓄᑦ ᐊᒻᒪᓗ ᕿᑐᑦᑐᒐᐅᔭᐃᑦ ᐃᒋᑕᐅᖃᑦᑕᖏᓐᓂᖏᓐᓄᑦ 

ᓈᒻᒪᓈᑦᑎᐊᑐᒃᑯᑦ. ᐱᔨᑦᑎᕐᓂᐅᖃᑦᑕᖅᑐᑦ ᐊᒃᑐᐊᓂᖃᒻᒪᑦ ᐊᑭᖓᓄᑦ ᐱᔨᑦᑎᖅᓯᓂᐅᑉ ᑕᕝᕘᓇ. ᓴᓂᕐᓄᑦ 

ᐊᑭᖏᑦ ᐊᑭᑦᑐᕆᐊᖅᑕᐅᔭᕆᐊᓖᑦ ᐅᑯᓂᖓ ᐱᑦᔪᑎᖃᓪᓗᑎᒃ:  

 ᒪᓕᓪᓗᑎᒃ ᓯᑏᑦ, ᑕᐅᓐᔅ ᐊᒻᒪᓗ ᓄᓇᓕᕋᓛᑦ ᐱᖁᔭᖓᓂᒃ, ᐅᖓᑖᓅᕈᑎᓯᒪᔪᑦ ᑮᓇᐅᔭᐃᑦ 

ᐅᑎᖅᑎᑕᐅᔭᕆᐊᓖᑦ ᑭᖑᓪᓕᐅᓂᐊᖅᑐᒥᒃ ᑮᓇᐅᔭᖅᑐᕈᑎᑦ ᐊᕐᕌᒍᐊᓂ.. 

 ᑖᓐᓇ ᑮᓇᐅᔭᖅ ᐃᒻᒥᒃᑯᑦ ᑲᔪᓯᔪᓐᓇᖏᒻᒪᑦ ᐅᓪᓗᒥᐅᔪᖅ ᑮᓇᐅᔭᖅᑖᕐᓂᐅᕙᑦᑐᒃᑯᑦ ᐊᒻᒪᓗ 

ᐱᔨᑦᑎᕆᐊᖃᓐᓂᖏᓐᓄᑦ ᐃᓪᓗᖃᑦᑎᐅᔪᓂᒃ ᑲᔪᓯᔪᓐᓇᖏᑦᑐᓂ.  

 ᑮᓇᐅᔭᖃᑦᑎᑕᐅᔪᓐᓇᖏᑦᑐᖅ ᓴᓂᖅᕙᒃᑕᐅᓯᒪᔪᓄᑦ ᑮᓇᐅᔭᖃᕝᕕᖓ ᐱᖁᑎᕐᔪᐊᓄᑦ, ᓲᕐᓗ 

ᓴᓂᕐᓄᑦ ᐱᓕᕆᔾᔪᑎᓄᑦ, ᓴᓂᖅᑕᐅᑎᓄᑦ ᐊᒻᒪᓗ ᐊᑦᑕᖅᕕᓐᓄᑦ.  

 

ᑲᑎᒪᔨ ᓯᐊᐳᑦ ᑐᓴᖅᑎᑦᑎᓚᐅᖅᑐᖅ ᑕᐃᒪᓐᖓᓂᒃ 2016, ᓄᓇᓕᐸᐅᔭᒃᑯᑦ ᐃᑲᔫᑎᖃᑦᑎᑦᑎᓯᒪᔪᑦ 

ᐃᓪᓗᖃᑦᑎᐅᔪᑦ ᐃᒥᕐᒧᑦ ᑭᓈᓗᒻᒧᓪᓗ ᐊᑭᖏᓐᓄᑦ ᐅᖓᑖᓄᑦ ᑮᓇᐅᔭᖅᑖᕆᓯᒪᔭᖏᑦ ᓄᓇᕗᑦ ᒐᕙᒪᒃᑯᓐᓂᑦ. 

ᐃᑲᔫᑎ ᒫᓐᓇᐅᔪᖅ ᐃᑲᔪᖅᓯᒪᔪᖅ ᑖᒃᓱᒥᖓ ᐃᒥᕐᒧᑦ ᑭᓈᓗᒻᒧᓪᓗ ᑮᓇᐅᔭᖓᓂᒃ 

ᐊᑭᓕᒃᓴᖃᓕᖅᑎᑦᑎᓯᒪᓪᓗᓂ. ᐃᑲᔫᑎᖃᕆᐊᖃᒻᒪᑕ ᑭᓯᐊᓂ ᒪᓕᓪᓗᑎᒃ  ᑮᓇᐅᔭᖅᑖᕆᔭᐅᔪᓂᒃ ᓄᓇᕗᑦ 

ᒐᕙᒪᒃᑯᓐᓂᑦ. ᐃᑲᔫᑎᓂᒃ ᐊᑭᑭᓪᓕᒋᐊᖅᓯᒪᕆᐊᓖᑦ ᔮᓐᓄᐊᓕ 1-ᒥ, 2019 ᐋᖅᑭᒋᐊᖅᑕᐅᓗᓂ ᐃᑲᔫᑎᓄᑦ 

ᐊᑭᖓ. ᐃᓪᓗᖃᑦᑎᐅᔪᓄᑦ ᐃᒥᕐᒧᑦ ᐊᒻᒪᓗ ᑭᓈᓗᒻᒧᑦ ᐃᑲᔫᑎ ᐊᑭᑭᓪᓕᒋᐊᖅᑕᐅᔭᕆᐊᓕᒃ ᐅᑯᓂᖓ 

ᐱᑦᔪᑎᖃᓪᓗᑎᒃ: 

 ᒪᓕᓪᓗᒍ ᓯᑏᑦ, ᑕᐅᓐᔅ ᐊᒻᒪᓗ ᓄᓇᓕᕋᓛᑦ ᐱᖁᔭᖓ, ᐊᑐᓗᐊᕈᑎᓂᑯᐃᑦ ᑮᓇᐅᔭᑎᒍᑦ 

ᐅᑎᖅᑎᑕᐅᔭᕆᐊᓕᒃ ᑭᖑᓪᓕᕐᒥ ᑮᓇᐅᔭᖅᑐᕈᑎᐅᑉ ᐊᕐᕌᒍᐊᓂ.  

 

 ᑲᑎᑦᑐᒍ ᐃᑲᔫᑎ ᐅᖓᑖᓃᒍᓐᓇᖏᑦᑐᖅ ᐃᒥᕐᒧᑦ/ᑭᓈᓗᒻᒧᑦ ᐃᑲᔫᑎᐅᑉ ᐱᑕᖃᑦᑎᑕᐅᔪᖅ ᓄᓇᕗᑦ 

ᒐᕙᒪᒃᑯᓐᓂᑦ.   

 ᑖᓐᓇ ᑮᓇᐅᔭᖅ ᐃᒻᒥᒃᑯᑦ ᒪᑭᒪᔪᓐᓇᖏᒻᒪᑦ ᐅᓪᓗᒥᐅᔪᖅ ᑮᓇᐅᔭᖅᑖᕆᔭᐅᕙᑦᑐᑦ ᒪᓕᓪᓗᒋᑦ.  

 ᑮᓇᐅᔭᑦ ᐱᑕᖃᑦᑎᑕᐅᔪᓐᓇᖏᑦᑐᑦ ᓴᓂᖅᕙᒃᑕᐅᓯᒪᔪᑦ ᑮᓇᐅᔭᖃᐅᑎᖓᓄᑦ ᐱᖁᑎᕐᔪᐊᓄᑦ.  

 

ᑲᑎᒪᔨ ᓯᐊᐳᑦ ᓇᓗᓇᐃᖅᓯᓚᐅᖅᑐᖅ ᑖᒃᑯᐊ ᐱᖁᑎᓄᑦ ᑖᒃᓰᔭᐃᔭᕈᑎᑦ ᐊᖏᓂᖅᐹᖑᒻᒪᑕ ᑮᓇᐅᔭᖅᑖᕈᑎᐅᕙᑦᑐᑦ 

ᑖᒃᓱᒧᖓ ᑮᓇᐅᔭᖁᑎᑐᐃᓐᓇᕐᓄᑦ. ᑮᓇᐅᔭᖅᑖᕆᔭᐅᔪᑦ ᐱᑕᖃᑦᑎᑦᑎᕙᑦᑐᑦ ᐱᔨᑦᑎᕈᑎᓄᑦ ᓲᕐᓗ ᓴᓇᔪᓕᕆᔨᒃᑯᑦ, 

ᑎᒥᐅᔪᑦ ᐱᔨᑦᑎᕈᑎᖏᓐᓄᑦ, ᓄᓇᓕᓐᓂ ᒪᓕᒐᓐᓂᒃ ᐊᑐᖅᑎᑦᑎᓂᕐᒧᑦ, ᐊᐅᓚᑦᑎᓂᕐᒧᑦ, ᐊᓯᖏᓪᓗ. ᐊᕐᕌᖑᑕᒫᑦ, 

ᐊᓯᒃᑲᓐᓂᖏᑦ ᑮᓇᐅᔭᖅᑐᕈᑎᑦ ᑕᕝᕙᓂ ᑮᓇᐅᔭᖁᑎᑐᐃᓐᓇᕐᓄᑦ ᑮᓇᐅᔭᖃᑦᑎᑕᐅᔭᕆᐊᓖᑦ 



ᓄᓇᓕᐸᐅᔭᒃᑯᑦ ᑲᑎᒪᔨᖏᑕ ᑲᑎᒪᓂᖓ ᓇᒻᒪ 30  

ᓄᕕᐱᕆ 27, 2018 

ᒪᑉᐱᒐᖓ 13 of 17 

ᐅᓄᖅᓯᒋᐊᖅᑎᕆᓂᒃᑯᑦ ᑮᓇᐅᔭᖅᑖᕆᔭᐅᕙᑦᑐᓂᒃ ᐱᖁᑎᓄᑦ ᑖᒃᓰᔭᕈᑎᑎᒍᑦ. ᐱᑦᔪᑎᒋᔭᐅᔪᑦ ᐊᑭᑦᑐᕆᐊᕈᑎᓄᑦ 

ᐱᖁᑎᓄᑦ ᑖᒃᓰᔭᕈᑎᑎᒍᑦ 2019 ᑮᓇᐅᔭᖅᑐᕈᑎᐊᑕ ᐊᕐᕌᒍᐊᓄᑦ ᐅᑯᐊᖑᕗᑦ:  

 ᐊᑭᑦᑐᕆᐊᕈᑏᑦ ᑮᓇᐅᔭᖅᑐᕈᑎᓂ ᑕᕝᕙᓂ ᑮᓇᐅᔭᖁᑎᑐᐃᓐᓇᕐᓂ ᑮᓇᐅᔭᖃᑦᑎᑕᐅᔭᕆᐊᓖᑦ 

ᐊᑭᑦᑐᕆᐊᕆᓂᒃᑯᑦ ᑮᓇᐅᔭᖅᑖᖑᔭᑦᑐᓂᒃ. 

 ᑖᓐᓇ ᑮᓇᐅᔭᖃᐅᑎᑐᐃᓐᓇᖅ ᑮᓇᐅᔭᖃᑦᑎᑦᑎᔭᕆᐊᖃᒻᒪᑦ ᓴᓂᖅᕙᒃᑕᐅᓯᒪᔪᑦ ᑮᓇᐅᔭᖃᐅᑎᖓᓂᒃ, 

ᓱᕐᓗ ᖃᑦᑎᕆᔨᒃᑯᑦ ᓄᓇᓯᐅᑎᖏᓐᓄᑦ, ᐋᓐᓂᖅᑐᖅᓯᐅᑎᓄᑦ, ᐃᓪᓗᓄᑦ, ᐊᓯᖏᓪᓗ.  

 ᓄᓇᓕᐸᐅᔭᒃᑯᑦ ᓴᓇᒋᐊᖅᑕᐅᔭᕆᐊᖃᓕᖅᑐᑎᒃ.  

 ᖃᑦᑎᕆᔨᒃᑯᑦ ᐃᓂᑭᓗᐊᖅᑐᑯᓘᓕᖅᑐᓂ.  

 

ᑲᑎᒪᔨ ᓯᐊᐳᑦ ᑐᓴᖅᑎᑦᑎᓚᐅᖅᑐᖅ ᑖᒃᑯᐊ 2019 ᑮᓇᐅᔭᑦ ᐊᑐᖅᑐᔅᓴᑦ ᓴᖅᑭᑕᐅᓂᐊᖅᑐᑦ ᑕᒪᐃᓐᓂᒃ 

ᐊᒻᒪᓗ ᐱᖃᓯᐅᔾᔨᓪᓗᑎᒃ ᑮᓇᐅᔭᓂᒃ ᐊᐅᓚᑕᔅᓴᐅᖏᑦᑐᓄᑦ ᑮᓇᐅᔭᖅᑐᕈᑎᓂᒃ. 2019-ᒥ, ᐅᑯᐊ 

ᐊᑭᑦᑐᕆᐊᕈᑏᑦ ᐊᑐᓕᕐᓂᐊᖅᑐᑦ:  

 2.5 ᐳᓴᓐᒥᒃ ᐊᑭᑦᑐᕆᐊᕈᑎ ᑮᓇᐅᔾᔭᔅᓵᓄᑦ ᒪᓕᓪᓗᑎᒃ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᑦ 

ᐊᖏᖃᑎᒌᒍᑎᐊᓂᒃ.  

 3.3 ᐳᓴᓐ ᐊᑭᑦᑐᕆᐊᕈᑎ ᖃᐅᒪᐃᑦ ᐊᑭᓖᔾᔪᑎᖏᓐᓄᑦ.  

 15 ᐳᓴᓐ ᐊᑕᐅᓯᖅ ᓖᑕ ᐊᑭᑦᑐᕆᐊᕈᑎ ᐅᖅᓱᐊᓗᓐᒧᑦ. 

 

ᑲᑎᒪᔨ ᓯᐊᐳᑦ ᓇᓗᓇᐃᖅᓯᓚᐅᖅᑐᖅ ᑖᒃᑯᐊ ᓄᓇᓕᐸᐅᔭᒃᑯᑦ ᐱᓕᕆᔪᒻᒪᕆᐅᔭᕆᐊᖃᓐᓂᐊᕐᒪᑕ 

ᐊᕐᕌᒎᓂᐊᖅᑐᓂ. ᐃᓚᖓ ᐱᓪᓗᐊᑕᐅᔪᖅ ᑕᒪᒃᑯᓄᖓ ᐱᖁᑎᕐᔪᐊᓄᑦ ᐊᑭᓕᒃᓴᖅ. ᐱᑐᖃᕈᖅᐸᓪᓕᐊᔪᓄᑦ 

ᐱᖁᑎᕐᔪᐊᓄᑦ ᐊᑭᑐᔪᐊᓘᒻᒪᑕ ᐊᓯᔾᔨᕋᓱᒃᑐᒋᑦ, ᐊᒻᒪᓗ ᑖᒃᓱᒧᖓᓘᓐᓃᑦ ᒑᓯᒧᑦ ᑖᒃᓰᔭᕈᑎᒧᑦ ᑮᓇᐅᔭᑦ, 

ᓈᒻᒪᒍᓐᓃᖅᑐᖅ. ᐅᖃᑦᑐᓂ ᑕᒪᒃᑯᐊ ᓄᓇᓖᑦ ᕼᐋᒻᓚᖏᑦ ᐊᑐᐊᒐᖃᒻᒪᑕ ᐊᓯᔾᔩᒋᐊᖃᓐᓂᖏᓐᓄᑦ 

ᓄᓇᓯᐅᑎᓂᒃ ᐊᕐᕌᒍᑕ 7-ᐸᑦ ᖁᓕᓄᑦ ᐊᕐᕌᒍᑕᒫᑦ. ᓄᓇᓕᐸᐅᔭᒃᑯᑦ ᓄᓇᓯᐅᑎᖃᑦᑐᑦ ᐅᖓᑖᓄᑦ 15 

ᐱᑐᖃᐅᑎᒋᓕᖅᑐᓂᒃ ᐊᒻᒪᓗ ᐊᑭᖓ ᓴᓇᓇᓱᓪᓗᒋᑦ ᐊᒻᒪᓗ ᒪᑭᒪᑎᓐᓇᓱᓪᓗᒋᑦ ᐱᑐᖃᐅᓕᖅᑐᓂᒃ 

ᐊᑭᑐᔪᐊᓘᒻᒪᑦ. ᓴᓇᒋᐊᖅᑕᐅᑎᓪᓗᒋᑦ ᐊᑐᖅᑕᐅᒍᓐᓃᐸᑦᑐᑎᒃ, ᑭᖑᕙᓕᖅᑎᑎᓪᓗᑎᓪᓗ 

ᐱᔨᑦᑎᕈᑕᐅᖃᑦᑕᖅᑐᓂᒃ.  

 

ᑲᑎᒪᔨ ᓯᐊᐳᑦ ᐅᖃᑦᑐᓂ ᑖᒃᓱᒧᖓ ᐱᑐᖃᐅᓕᖅᑐᒧᑦ ᓱᓪᓗᓕᖃᐅᑎᒧᑦ, ᐊᑭᑦᑐᕆᐊᕐᓂᐊᕐᒥᔪᖅ 

ᓴᓇᔭᐅᓂᖓᓄᑦ ᐊᒻᒪᓗ ᒪᑭᒪᑎᑕᐅᓂᖓᓄᑦ. ᑖᓐᓇ IT ᐱᓕᕆᔾᔪᑎ ᐱᑐᖃᐅᓗᐊᓕᕐᒪᑦ ᐊᒻᒪᓗ 

ᓄᓇᓕᐸᐅᔭᒃᑯᓐᓂᑦ ᐅᓗᕆᐊᓇᖅᑐᒦᑎᑦᑎᓕᖅᑐᓂ. ᓇᓚᐅᒃᑖᖅᑕᐅᓯᒪᔪᖅ ᐊᑭᖓ ᐊᓯᔾᔨᕐᓂᐊᕐᓗᒍ IT 

ᐱᓕᕆᔾᔪᑎ ᐃᒪᓐᓇᐅᒐᔭᖅᐳᖅ $500,000.00.   

 
ᑲᑎᒪᔨ ᓯᐊᐳᑦ ᓇᓗᓇᐃᖅᓯᓚᐅᖅᑐᖅ ᐱᒻᒪᕆᐅᒻᒪᑦ ᐊᑯᓂᒨᖓᔪᒃᑯᑦ ᐸᕐᓇᐅᑎᖃᓪᓗᓂ ᑕᒪᒃᑯᐊ ᑮᓇᐅᔭᑦ 

ᐃᓕᔭᐅᓯᒪᖃᑦᑕᓂᐊᕐᒪᑕ ᐊᕐᕌᒍᑕᒫᑦ ᐊᑐᖅᑕᐅᔪᒫᓐᓂᐊᕐᓗᑎᒃ ᓯᕗᓂᒃᑎᓐᓂᒃ ᐱᔭᕆᐊᖃᑦᑐᓄᑦ. ᑕᐃᒪᓐᓇ 

ᑭᓯᐊᓂ ᑲᔪᓯᔪᓐᓇᖃᑦᑕᓂᐊᖅᑐᑦ ᑕᒪᒃᑯᖓ ᐊᑭᖏᑦ ᐅᑎᖅᑎᑦᑎᖃᑦᑕᕐᓗᑎᒃ ᐊᑭᖏᑎᒍᑦ ᐱᔨᑦᑎᕈᑎᑦ.  

 

i) ᐊᑭᑦᑐᕆᐊᖅᓯᓂᖅ ᓴᓂᑦᑕᓂᕐᒧᑦ ᐊᑭᖏᓐᓂᒃ  

ᐱᖁᔨᕗᖔᕈᑦ ᓇᒻᒪ  18-397 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᓯᐊᐳᑦ 

ᐊᐃᑉᐲᔪᖅ: ᑲᑎᒪᔨ ᕉᑲᓐ  

  

ᑖᒃᑯᐊ ᑲᑎᒪᔩᑦ ᓈᒻᒪᔅᓴᖁᓪᓗᒋᑦ 32 ᐳᓴᓐᒥᒃ ᐊᖏᓪᓕᒋᐊᖅᓯᓂᕐᒧᑦ ᓴᓂᑦᑕᓂᕐᒧᑦ ᐊᑭᖏᓐᓂᒃ.  

 
ᓈᒻᒪᓴᖅᑐᑦ –ᓯᐊᐳᑦ, ᕉᑲᓐ, ᐸᐹᑦᓯ, ᕆᐊᑦᕘᓐ 

ᓈᒻᒪᓴᖏᑦᑐᖅ – ᐊᑯᒪᓕᒃ   

ᑲᔪᓯᔪᖅ 



ᓄᓇᓕᐸᐅᔭᒃᑯᑦ ᑲᑎᒪᔨᖏᑕ ᑲᑎᒪᓂᖓ ᓇᒻᒪ 30  

ᓄᕕᐱᕆ 27, 2018 

ᒪᑉᐱᒐᖓ 14 of 17 

 
ᑲᑎᒪᔨ ᐊᑯᒪᓕᒃ ᐊᐱᕆᓚᐅᖅᑐᖅ ᖃᑦᑎᐅᒐᔭᕐᒪᖔᑦ ᐊᑭᑦᑐᕆᐊᕈᑎᐅᔪᒪᔪᖅ.  

 

ᑲᑎᒪᔨ ᓯᐊᐳᑦ ᑐᓴᖅᑎᑦᑎᓚᐅᖅᑐᖅ ᓴᓂᑦᑕᓂᕐᒧᑦ ᐊᑭᖓ ᐊᑭᑦᑐᕆᐊᕋᔭᖅᑐᖅ 32 ᐳᓴᓐᒥᒃ ᐅᕝᕙᓘᓐᓃᑦ 

$12.31 ᐊᑕᐅᓯᖅ ᑕᖅᑭᕐᒧᑦ ᑕᒪᒃᑯᓄᖓ ᐃᓪᓗᖃᑦᑎᐅᔪᓄᑦ.  

 

ᑲᑎᒪᔨ ᐊᑯᒪᓕᒃ ᐅᖃᑦᑐᓂ ᐱᔨᑦᑎᕐᓂᐅᕙᑦᑐᖅ ᐱᐅᓗᐊᖏᒻᒪᑦ ᐊᒻᒪᓗ ᑐᒃᓯᕋᐅᑎᑕᖃᑦᑐᓂ 

ᐊᑭᑦᑐᕆᐊᖅᓯᓂᕐᒧᑦ ᐊᑭᖓᓂᒃ.  

 

ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ ᐃᓱᒪᖃᓚᐅᖅᑐᖅ ᑕᒫᓂᑦᓴᐃᓐᓇᐃᖏᑦᑐᖅ ᐱᔨᑦᑎᐸᒻᒪᑕ ᐊᒻᒪᓗ ᐃᓛᓐᓂᒃᑯᑦ 

ᐱᔨᑦᑎᕐᓂᖅ ᐱᐅᓂᖅᓴᐅᔭᑦᑐᓂ ᐃᓚᖏᑎᒍᑦ. ᐱᑦᔪᑎᖓᓕ ᐊᑭᑦᑐᕆᐊᕆᓂᕐᒧᑦ ᐋᖅᑭᐹᓪᓕᖁᓪᓗᒍ 

ᓴᓂᑦᑕᕐᓂᐅᕙᑦᑐᖅ. 

 

ᑲᑎᒪᔨ ᓯᐊᐳᑦ ᑐᓴᖅᑎᑦᑎᓚᐅᖅᑐᖅ ᑖᓐᓇ ᐊᑭᑦᑐᕆᐊᕐᓂᖅ ᐊᑐᖅᑕᐅᔭᕆᐊᖃᒻᒪᑦ ᒪᓕᒃᑐᒍ ᓯᑎᑦ, ᑕᐅᓐᔅ 

ᐊᒻᒪᓗ ᓄᓇᓕᕋᓛᑦ ᐱᖁᔭᖓ ᑮᓇᐅᔭᖅᑕᖃᖁᓪᓗᒍ ᐊᑦᔨᒌᑦᑐᒃᑯᑦ. ᐊᑭᑦᑐᕆᐊᖅᓯᒪᔪᖅ ᑮᓇᐅᔭᖅᑖᑦ 

ᐱᖃᓯᐅᔾᔨᕗᑦ ᓂᐅᕕᕐᕈᓐᓇᓂᕐᒥᒃ ᓴᓂᒃᑕᐅᑎᒥᒃ.  

 

ᑲᑎᒪᔨ ᐊᑯᒪᓕᒃ ᐅᖃᕝᕕᐅᖃᑦᑕᖅᓯᒪᒻᒪᑦ ᐊᑲᐅᒃᓴᖏᑦᑐᓂᒃ ᐃᓪᓗᖃᑦᑎᐅᔪᓂᒃ ᑕᒪᒃᑯᐊ ᓴᓃᑦ 

ᐱᔭᐅᖃᑦᑕᖏᓐᓂᖏᓐᓄᑦ ᒪᓕᓪᓗᑎᒃ ᓴᓂᒃᑕᖅᑕᐅᕕᒋᔭᕆᐊᖃᑦᑕᒥᒍᑦ.  

 
ii) ᐃᒥᕐᒧᑦ ᐃᑲᔫᑎ 

 

ᐱᖁᔨᕗᖔᕈᑦ ᓇᒻᒪ 18-398 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᓯᐊᐳᑦ 

ᐊᐃᑉᐲᔪᖅ: ᑲᑎᒪᔨ ᕉᑲᓐ  

  

ᑲᑎᒪᔩᑦ ᓈᒻᒪᔅᓴᖁᓪᓗᒋᑦ ᒥᑭᓪᓕᒋᐊᖅᓯᓂᕐᒥᒃ ᐃᑲᔫᑎᒥᒃ .013−ᒥᑦ ᓖᑕ ᐃᒪᓐᓇᒧᑦ .000 ᓖᑕ ᐊᕐᕌᒍᓄᑦ 

ᐱᖓᓱᓄᑦ ᐱᒋᐊᕐᓗᓂ ᔮᓄᐊᓕ 1, 2019, ᐊᒻᒪᓗ ᐲᖅᑕᐅᑉᐸᑦ, ᐃᑲᔫᑎ ᐊᑐᖅᑕᐅᖔᓕᕐᓗᓂ ᐃᒥᕐᒧᑦ 

ᐊᒻᒪᓗ ᑭᓈᓗᒻᒧᑦ ᐱᖁᑎᕐᔪᐊᓄᑦ.  

 

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 

 

iii) ᐱᖁᑎᓄᑦ ᑖᒃᓰᔭᕈᑎᑦ 

ᐱᖁᔨᕗᖔᕈᑦ ᓇᒻᒪ 18-399 

 
ᐱᒋᐊᖅᑎᑦᑎᔪᖅ: ᑲᑎᒪᔨ ᓯᐊᐳᑦ 

ᐊᐃᑉᐱᔪᖅ: ᑲᑎᒪᔨ ᕉᑲᓐ  
 

ᑲᑎᒪᔩᑦ ᓈᒻᒪᔅᓴᖁᓪᓗᒋᑦ 5 ᐳᓴᓐᒥᑦ ᐊᖏᓪᓕᒋᐊᕐᓗᒍ ᐱᖁᑎᓄᑦ ᑖᒃᓰᔭᕈᑎ ᐃᓘᓐᓇᖏᓐᓄᑦ 

ᐊᕕᑦᑐᖅᑕᐅᓯᒪᔪᓄᑦ.  

 

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 

 

ᑲᑎᒪᔨ ᐊᑯᒪᓕᒃ ᓇᓗᓇᐃᖅᓯᓚᐅᖅᐳᖅ ᑖᒃᑯᐊ ᑕᒪᕐᒥᒃ ᐊᕕᑦᑐᖅᓯᒪᓂᓖᑦ ᐱᖃᓯᐅᔾᔨᔪᑦ ᐊᖏᕐᕋᕆᔭᐅᔪᓂᒃ 

ᐊᒻᒪᓗ ᓇᒻᒥᓂᖁᑎᒋᔭᐅᔪᓂᒃ.  

ᑲᑎᒪᔨ ᓯᐊᐳᑦ ᑐᓴᖅᑎᑦᑎᓚᐅᖅᑐᖅ ᐊᑦᔨᒌᖏᒻᒪᑕ ᐊᕕᒃᑐᖅᓯᒪᓂᓖᑦ ᐃᓪᓗᖃᑦᑎᐅᔪᓄᑦ, ᐱᓕᕆᕝᕕᓐᓄᑦ, 

ᓴᓇᕕᓐᓄᑦ ᐊᒻᒪᓗ ᒐᕙᒪᒃᑯᑦ ᑮᓇᐅᔭᓂᒃ ᐱᓐᖏᖔᕐᓗᓂ/ᐱᖔᕐᓗᓂ. 

 
ᑲᑎᒪᔨ ᐊᑯᒪᓕᒃ ᐊᐱᕆᓚᐅᖅᑐᖅ ᑭᖑᓪᓕᖅᐸᒥᒃ ᐊᑭᖏᓐᓄᑦ ᐅᓄᖅᓯᒋᐊᕈᑎᒥᓂᕐᒥᒃ.  

 

ᑲᑎᒪᔨ ᓯᐊᐳᑦ ᑐᓴᖅᑎᑦᑎᓚᐅᖅᑐᖅ ᐅᓄᖅᓯᒋᐊᖅᑕᐅᓚᐅᖅᓯᒪᔪᖅ 2.15 ᐳᓴᓐᒥᒃ ᐃᓘᓐᓇᖏᑦ 

ᐊᕕᑦᑐᖅᓯᒪᓂᖃᑦᑐᓕᒫᑦ ᐊᕐᕌᓂ.  

 
iv) 2019 ᐊᐅᓚᑦᔪᑎᓄᑦ ᑮᓇᐅᔭᖅᑐᕈᑎᔅᓴᑦ 

 

ᐱᖁᔨᕗᖔᕈᑦ ᓇᒻᒪ 18-400 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᓯᐊᐳᑦ 

ᐊᐃᑉᐲᔪᖅ: ᑲᑎᒪᔨ ᕉᑲᓐ  

  

ᑲᑎᒪᔩᑦ ᓈᒻᒪᔅᓴᖁᓪᓗᒋᑦ 2019 ᐊᐅᓚᑦᔪᑎᓄᑦ ᑮᓇᐅᔭᖅᑐᕈᑎᔅᓴᓂᒃ.  

 

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᑦ 

 

v) 2019 ᐊᑭᑐᔪᓄᑦ ᑮᓇᐅᔭᖅᑐᕈᑎᔅᓴᑦ  

 

ᐱᖁᔨᕗᖔᕈᑦ ᓇᒻᒪ 18-401 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᓯᐊᐳᑦ 

ᐊᐃᑉᐲᔪᖅ: ᑲᑎᒪᔨ ᕉᑲᓐ  

  

ᑲᑎᒪᔩᑦ ᓈᒻᒪᔅᓴᖁᓪᓗᒋᑦ 2019 ᐊᑭᑐᔪᓄᑦ ᑮᓇᐅᔭᖅᑐᕈᑎᔅᓴᓂᒃ.  

 

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 

 

ᑲᑎᒪᔨ ᐊᑯᒪᓕᒃ ᓇᓗᓇᐃᖅᓯᖁᔨᓚᐅᖅᑐᖅ ᐊᖏᖅᑕᐅᓂᕆᖅᑲᐅᔭᖓᓄᑦ ᐃᓕᓯᒃᑲᓂᕐᓂᕐᒧᑦ ᑮᓇᐅᔭᓂᒃ 

ᑕᕝᕗᖓ ᐃᑳᕈᑎᐅᑉ ᓴᓇᒋᐊᖅᑕᐅᓂᖓᓄᑦ. 

ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ ᑐᓴᖅᑎᑦᑎᓚᐅᖅᑐᖅ ᓴᓂᖅᕙᒃᑕᐅᒃᑲᓂᕐᓂᖏᑦ ᑮᓇᐅᔭᑦ ᐃᑳᕈᑎᐅᑉ 

ᓴᓇᔭᐅᒋᐊᕐᓂᖓᓄᑦ ᑐᓐᖓᕕᖃᓚᐅᖅᑐᑦ ᑮᓇᐅᔭᖅᑐᕈᑎᐅᓂᐊᖅᑐᓂᒃ ᐅᓪᓗᒥᐊᔪᖅ 2018 ᑮᓇᐅᔭᐃᑦ ᐊᑐᖅᑐᔅᓴᓂ.  

ᑐᓴᖅᑎᑎᓪᓗᓂ ᐊᓯᖏᑦᑕᐅᖅ ᐃᑳᕈᑏᑦ ᓴᓇᔭᐅᓂᐊᖅᑐᑦ ᐃᓗᐊᓂ 2019 ᐊᑭᑐᔪᖅᑐᕈᑎᔅᓴᐃᑦ.  

 

ᑲᑎᒪᔨ ᐊᑯᒪᓕᒃ ᐅᖃᑦᑐᓂ ᑮᓇᐅᔭᖅᑐᕈᑎᑦ ᐊᕐᕌᒍᐊ ᐃᓱᓕᖃᑦᑕᕐᒪᑦ ᑎᓯᐱᕆ 31, 2018, ᐊᒻᒪᓗ 

ᖃᐅᔨᒋᐊᖅᑐᓂ ᐃᑳᕈᑎᒧᑦ ᓴᓇᒋᐊᕈᑏᑦ ᐱᐊᓂᒃᑕᐅᓂᐊᕐᒪᖔᑕ ᑕᒫᓂ ᐊᕐᕋᒍᒥ.  

 

ᒫᑎᐅᑉ ᕼᐋᑉ, ᑎᑎᕋᐅᔭᓕᕆᔨᒃᑯᑦ ᐊᒻᒪᓗ ᓴᓇᔪᓕᕆᔨᒃᑯᑦ ᐊᐅᓚᑦᑎᔨᖓ, ᑐᓴᖅᑎᑦᑎᓚᐅᖅᑐᖅ 

ᐱᔭᕇᕈᓐᓇᖅᑕᒥᒍᑦ ᐱᓕᕆᐊᒃᓴᓂᒃ ᐱᔭᕇᖅᓯᓂᐊᖅᑐᑦ ᑕᒫᓂ ᐊᕐᕋᒍᒥ.  

 

ᑲᑎᒪᔨ ᓯᐊᐳᑦ ᓇᓗᓇᐃᖅᓯᓚᐅᖅᑐᖅ ᑖᒃᑯᐊ 2019 ᐊᑭᑐᔪᓄᑦ ᑮᓇᐅᔭᖁᑎᔅᓴᑦ ᐃᒪᓐᓇᐅᒻᒪᑕ $43 ᒥᓕᐊᓐ ᓄᑖᓄᑦ 

ᐱᓕᕆᔾᔪᑎᓄᑦ ᐊᒻᒪᓗ ᐱᖁᑎᕐᔪᐊᓄᑦ ᐊᑦᔨᒌᖏᑦᑐᑎᒍᑦ ᑭᓇᐅᔭᖅᑖᓄᑦ, ᐱᖃᓯᐅᑎᓪᓗᒍ ᒐᕙᒪᑐᖃᒃᑯᑦ ᐃᒥᑦᑎᐊᕙᒻᒧᑦ 

ᑮᓇᐅᔭᖓ, ᓄᓇᕗᑦ ᒐᕙᒪᒃᑯᓐᓂᑦ ᐃᓗᐃᒃᑲᐃᑦ ᑮᓇᐅᔭᖅᑖᕆᔭᐅᕙᑦᑐᑦ, ᒑᓯᒧᑦ ᑖᒃᓰᔭᕈᑎᑦ ᐊᒻᒪᓗ ᓄᓇᓕᓐᓄᑦ 

ᑮᓇᐅᔭᖅᑖᖑᕙᑦᑐᑦ. ᐃᓱᒪᒋᔭᐅᕗᖅ ᐱᔭᕇᕋᓱᒍᓐᓇᓂᐊᕐᓂᖏᓐᓄᑦ ᐊᑭᑐᔪᖅᑐᕈᑎᑎᒍᑦ ᐱᓕᕆᐊᒃᓴᓂᒃ ᐊᔪᓐᓇᖏᑉᐸᑦ. 

 

ᒪᐃᔭᐅᑦ ᑐᒡᓕᐊ ᓯᑏᕙᓐᓴᓐ ᖁᔭᓐᓇᒦᓚᐅᖅᑐᖅ ᑮᓇᐅᔭᓕᕆᔨᒃᑯᑦ ᐊᒻᒪᓗ ᐊᐅᓚᑦᑎᔨᒃᑯᑦ ᐃᖅᑲᓇᐃᔭᖅᑎᖏᓐᓂᒃ 

ᐱᔭᕇᖅᓯᓯᒪᔪᓐᓇᕐᓂᖏᓐᓄᑦ ᑮᓇᐅᔭᖁᑎᔅᓴᓂᒃ ᓈᒻᒪᓈᑦᑎᐊᑐᒃᑯᑦ. ᑐᓴᖅᑎᑎᓪᓗᓂ ᑖᒃᑯᐊ ᑮᓇᐅᔭᖁᑎᔅᓴᐃᑦ 

ᐊᖏᖅᑕᐅᓚᐅᖅᓯᒪᖏᑦᑐᑦ ᓄᕕᐱᕆᒥ ᐊᒻᒪᓗ ᑕᒪᓐᓇ ᐋᖅᑭᒃᓯᒻᒪᑦ ᐊᑐᖅᑕᐅᔪᓐᓇᑎᐊᖅᑐᒥᒃ.  

 
11. ᑎᑎᖅᑲᐅᓯᐊᒥᓃᑦ   

 
a) ᓛᒃᑯᓗᒃ ᐅᐃᓕᐊᒻᓴᓐ ᐹᑐᕆ 

 
ᑐᒃᓯᕋᐅᑎᒥᒃ ᐱᔪᖃᓚᐅᕐᒪᑦ ᓛᒃᑯᓗᒃ ᐅᐃᓕᐊᒻᓴᓐ ᐹᑐᕆᒥᑦ ᑲᑎᒪᔨᓂᒃ ᐃᓕᑕᖅᓯᖁᔨᓪᓗᓂ ᑎᒥᒥᒃ 

ᐊᓯᔾᔩᓯᒪᔪᓄᑦ ᐅᑦᔨᕈᓱᓐᓂᕐᒧᑦ ᐱᓇᓱᐊᕈᓯᖓᓂ ᖁᒻᒧᐊᑦᑎᑕᐅᓗᓂ ᑎᒥᒥᒃ ᐊᓯᔾᔩᓯᒪᓂᕐᒧᑦ ᐅᐱᒍᓱᓐᓂᕐᒧᑦ 

ᓴᐃᒻᒪᑎᖓ. 

 

ᐱᖁᔨᕗᖔᕈᑦ ᓇᒻᒪ 18-402 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᓯᐊᐳᑦ. 

ᐊᐃᑉᐲᔪᖅ: ᑲᑎᒪᔨ ᐊᑯᒪᓕᒃ  

  

ᑖᒃᑯᐊ ᑲᑎᒪᔩᑦ ᓈᒻᒪᔅᓴᖁᓪᓗᒋᑦ ᖁᒻᒧᐊᑦᑎᑕᐅᓂᖓᓂᒃ ᑎᒥᒥᒃ ᐊᓯᔾᔩᓯᒪᔪᓄᑦ ᐅᐱᒍᓱᓐᓂᕐᒧᑦ 

ᓴᐃᒻᒪᑎᖓᓂᒃ ᐱᓇᓱᐊᕈᓯᓕᒫᒧᑦ.  

 

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 

 

ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ ᐅᖃᑦᑐᓂ ᑖᒃᑯᐊ ᓄᓇᓕᐸᐅᔭᐃᑦ ᐱᖃᖏᒻᒪᑕ ᑕᐃᒪᐃᑦᑐᒥᒃ ᓴᐃᒻᒪᑎᒥᒃ, 

ᑭᓯᐊᓂ ᐱᓐᓂᕈᑎᒃ, ᖁᕝᕙᒃᑎᑕᐅᓂᐊᖅᐳᖅ ᐱᓇᓱᐊᕈᓯᓕᒫᒧᑦ.  

 

 12. ᑲᓐᖑᓇᖅᑐᒥᒃ ᑲᑎᒪᓂᖅ 

 

( ) ᒪᓕᓪᓗᒍ ᑎᑎᕋᖅᓯᒪᔪᖅ 22 (2) (a) CTV ᐱᖁᔭᖅ ᐊᒻᒪᓗ ᒪᓕᒐᕋᓛᖅ 526 ᑎᑎᕋᖅᓯᒪᔪᖅ 67 

 

13. ᓄᖅᑲᓐᓂᖅ 

ᐱᖁᔨᕗᖔᕈᑦ ᓇᒻᒪ 18-403 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᐊᑯᒪᓕᒃ  

ᐊᐃᑉᐲᔪᖅ: ᑲᑎᒪᔨ ᓯᐊᐳᑦ  

 

ᑲᑎᒪᔩᑦ ᑲᑎᒪᓂᖓ ᐃᓱᓕᓪᓗᓂ 7:29 ᐅᓐᓄᒃᑯᑦ.  

 

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 

     ᕉᒪᐃᓐ ᓯᑏᕙᓐᓴᓐ  

                                    ᒪᐃᔭᐅᑉ ᑐᒡᓕᐊ 

  

 

 

 

        

 ᐊᐃᒥ ᐃᐅᓪᔪᔅᒪ   

 ᐊᐅᓚᑦᑎᔨᒻᒪᕆᐅᑲᐃᓐᓇᖅᑐᖅ  

 

 

  

 

 ᓈᒻᒪᒋᔭᐅᔪᖅ ᑲᑎᒪᔨᓄᑦ ᐅᕙᓂ 8 ᐅᓪᓗᖓᓂ ᔮᓐᓄᐊᕆ, 2019.   

 


